
“Дўстинг кимлигини айт, сенинг кимли- 
гингни айтиб бераман”. Халқимизнинг ҳэёт 
синовларидан ўгган бу ҳикмати замирида 
олам-олам маъно бор. Шу жиҳатдан, мам- 
лакатимиз дунёнинг қайси давлатлари би- 
лан дўстона муносабатлар ўрнатганлигига 
эътибор қаратсак, кўнгилда қувонч сезамиз, 
кўксимиз тоғдай кўгарилади.

Халқимизда яна бир нақл бор: “Дўстнинг 
эскиси яхши” . Қадим тарихга ва ўзига хос 
анъаналарга эга Ўзбекистон — Хитой 
дўстлиги бунга ёрқин мисол. Тарихда Буюк 
ипак йўли орқали ўрнатилган бу дўстона 
муносабатлар асрлар синовидан ўтиб, бу- 
гунги кунда ҳақиқий маънода янги 
босқичга кўтарилди.

Хитой Халқ Республикаси Раиси Ху 
Цзиньтаонинг 14 июн куни давлат ташри- 
фи билан мамлакатимизга келиши, юр- 
тимизда бўлиб ўтган“Хитой маданияти 
кунлари” ушбу фикрни тасдиқлайди.

Ўзбекистон — Хитой муносабатлари кенг 
қамровли эканлиги билан ҳам алоҳида аж- 
ралиб туради. Бу ҳамкорлик террорчилик, 
экстремизм ва наркобизнесга кэрши кураш- 
дан савдо-иқгисодий алоқаларгача, қишлоқ 
хўжалиги ва машинасозликдан тўқимачилик, 
кимё, коммуникация соҳаларигача, сайёҳлик, 
спорт, соғликни сақлаш жабҳаларидан илм- 
фан, маданият ва таълим тизимигача қам- 
раб олганлиги шундан далолат бёради.

Бугун Хитойнинг халқаро ҳамжамиятда- 
ги, дунё бозоридаги нуфузи ҳэммага аён. 
Мана шундай қудратли мамлакат билан 
қилинаётган ҳамкорлик, албатта, ўз нати- 
жасини беради. Бу дўстона муносабатлар, 
шубҳзсиз, мамлакатимизда амалга ошири- 
лаётган ислоҳотларнинг янада юксалиши- 
га, мустакнп Ўзбекистоннинг халкдро миқёс- 
даги нуфузи янада ошишига хизмат қилади.

Тошкентда Конфуций номидаги инсти- 
тутни ташкил этиш ҳақидаги битим, ай- 
ниқса, алоҳида аҳамиятга эга. Бу мушта- 
рак маданиятлар тарихини ўрганиш, таъ- 
лим тизими борасида тажриба алмашиш, 
баркамол авлодни тарбиялаш борасида- 
ги ҳамкорликни янги босқичга кўтариши 
билан ҳам муҳим ўрин тутади.

Ташқи сиёсат борасида Ўзбекистон-Рос- 
сия муносабатлари дунё ҳамжамиятининг 
дикҳэт марказида турибди. Бинобарин, бу 
икки давлат ўртасидаги хэмкорлик мустаҳ- 
кам заминга ва ёрқин истиқболга эга. Мам- 
лакатимиз раҳбари Ислом Каримов билан

Россия Федерацияси Президенти Владимир 
Пугиннинг16 июн куни Оқсаройда бўлиб ўтган 
учрашуви Ўзбекистон - Россия ҳамкорлигининг 
сифат жихэтдан янги боск^чини бошлаб бер- 
ди, дейилса асло муболаға бўлмайди. Бу уч- 
рашувда президентлар ўта мухим хужжатга— 
Узбекистон Республикаси ва Россия Феде- 
рацияси ўртасида стратегик хэмкорлик тўғри- 
сидаги шартномага имзо чекдилар.

МУНОСйБйТ
Хўш, бу ҳужжатнинг аҳамияти нимадан 

иборат? У ҳар иккала давлатга нима бера- 
ди? Табиийки, дунё сиёсатини кузатиб бо- 
раётган ҳар бир ақлли инсон бунинг 
аҳамиятини тўгри тушунади. Бинобарин, 
стратегик ҳамкорлик тўғрисидаги шартно- 
ма Ўзбекистон-Россия муносабатларини 
ҳар томонлама ривожлантириш учун мус- 
таҳкам ҳуқуқий замин яратади. Икки дав- 
лат ўртасидаги сиёсий, иқтисодий ҳамкор- 
лик янада юксалиши учун янги имкони- 
ятлар очади.

Шу йил 16 июн куни мамлакатимиз пой- 
тахгидаги муҳгашам “Халқлар дўстлиги” са- 
ройида Шанхай ҳамкорлик ташкилотининг 
Тошкент учрашуви қатнашчиларига бағиш- 
лаб концерт дастури намойиш этилди. Кон- 
цертда ташкилотга аъзо ҳэр олти мамлакат 
раҳбарлари: Ўзбекистон Республикаси 
Президенти Ислом Каримов, Қозоғистон 
Республикаси Президенти Нурсултон 
Назарбоев, Хитой Халқ Республикаси Раи- 
си Ху Цзиньтао, Қирғизистон Республика- 
си Президенти Асқар Акаев, Россия Феде- 
рацияси Президенти Владимир Путин, То- 
жикистон Республикаси Президенти 
Имомали Раҳмоновлар иштирок этишди.

Ушбу тадбир санъатнинг элларни, дил- 
ларни бир-бирига боғлашдаги бебаҳо во- 
сита эканлигини яна бир намоён этди, 
дейиш мумкин. Хитой, рус, қозоқ, қирғиз, 
тожик ва ўзбек санъатининг ёрқин юлдуз- 
лари ижро этган қўшиқ ва рақслар, цирк 
санъати намуналари санъат асари қай- 
си тилда бўлмасин кўнгилга йўл топиши- 
ни амалда кўрсатди.

Шанхай ҳамкорлик ташкилотининг пойтах- 
тимиэдаги “Интерконтинен гал” меҳмонхона- 
сида 17 июн куни бўлиб ўтган саммити таш- 
килот фаолиятида янги босқични бошлаб 
берди. Жорий йил аввалидан Пекинда

Котибият, Тошкентда Минтакэвий аксилтер- 
рор тузилмаси ижроия қўмитасининг ишга 
тушганлиги, ҳукумат раҳбарлари кенгаши 
қарори билан савдо-иқгисодий соҳада кўп 
томонлама ҳамкорликнинг узоқ муддатли 
дастури ишлаб чикилгани ва амалиётга тат- 
биқ этилаётгани бунинг ёрқин далили.

Тошкент учрашувида икки масала — 
хавфсизлик ва савдо-иқтисодий ҳамкор- 
лик муаммолари музокараларнинг бош 
мавзуи бўлди.

М ўғулистон Президенти Нагацийн 
Багабанди мурожаати эътиборга олиниб, 
ушбу мамлакат ташкилотга кузатувчи 
мақомида қабул қилинди. Саммитда Мўғу- 
листон Президентининг вакили, мамлакат. 
таш қи ишлар вазири Л увсангийн 
Эрдэнэчулуун қатнашди.

Ўзбекистон Президенти Ислом Кари- 
мов ташаббуси билан ШҲТнинг Тошкент 
саммитига Афғонистон муваққат маъмури- 
яти раҳбари Ҳамид Карзай меҳмон си- 
фатида таклиф қилинди. Унинг Афғонис- 
тон муаммоларини ҳал қилиш билан боғ- 
лиқ масалалар муҳокамаси жараёнида 
бевосита иштирок этиши вазиятни тўғри 
баҳолаш ва ҳар томонлама мақбул қарор- 
лар қабул қилишда муҳим аҳамиятга эга.

Саммитда хавфсизлик масаласига кенг 
ўрин берилди. Бу бежиз эмас, албатта. Чун- 
ки минтақадаги мавжуд вазият кўрсатиб ту- 
рибдики, хавфсизликка тахдид ҳамон сақ- 
ланиб қолмокда. Наинки минтақада, бутун 
дунёда террорчилик кучаймоқца. Шу боис 
хавс)х:изликни мустаҳкамлаш борасида ама- 
лий ҳамкорликни ривожлантириш мақсади- 
да, Тошкентда расман очилган Минтақавий 
аксилтеррор тузилмаси зиммасига ахборот 
алмашиш, чегара ва божхона қўмиталари- 
нинг, махсус хизматларнинг ҳамкорлигини 
мувофиқлаштириш, шу орқали террорчи- 
ликнинг олдини олиш вазифаси юкланган.

Саммит қатнашчилари имзолаган ҳуж- 
жатлар ташкилот фаолиятининг истиқболи- 
ни белгилашда алоҳида аҳамиятга эга. Би- 
нобарин, Президент Ислом Каримов таъ- 
кидлаганидек, ШҲТнинг шаклланиш даври 
ниҳоясига етди. Унинг фаолиятида амалий 
мазмун устуворлик касб этган давр бошлан- 
ди. Ўтган муддат давомида кахта ишлар 
амалга оширилгани ташкилот нуфузининг 
ошганидан ва ҳамкорликнинг юксалиш бо- 
сқичи бошланганидан далолат беради.

Н .Ж АББО РО В

Юртимизда 11-15 июн кунлари бўлиб 
ўтган «Хитой маданияти кунлари» икки 
халқ маданий ҳаётида унутилмас воқеа 
бўлиб қолди. Бизга қўшни ва дўст бўлган 
бу буюк давлатнинг моҳир цирк устала- 
ри ва мусиқачилари, ҳеч муболағасиз, 
ўзбек томошабинлари қалбларини сеҳр- 
лади. Хитой кино санъаткорлари, фото 
усталари ва рассомларининг асарлари 
ушбу мамлакат, унинг халқи, урф-одат- 
лари, бетакрор табиати ҳақидаги мав- 
жуд тасаввурни бойитди. Меҳмонлари- 
мизнинг «Туркистон» саройида, Киночи-

таҳкамлашнинг аҳамияти беқиёс.
Санъат чегара билмайди. Мамлака- 

тимиздаги Хитой маданияти кунлари 
бунинг яна бир далили. Бу маданий ҳам- 
корлик кўламларини янада кенгайти- 
риш, чуқурлаштириш, халқлар ўртаси- 
даги дўстлик-биродарликни мустаҳкам- 
лашга хизмат қилиши шубҳасиздир.

Маданият кунлари Замонавий санъат 
марказида Хитой рассомлари ва фотосу- 
ратчиларининг кўргазмаси билан очилди. 
Кўргазма Ўзбекистон Бадиий академия- 
си ҳамда Тошкент Фото уйи томонидан

қариш 1913 йилдан бошланган. Йиллар 
давомида Хитой кино санъати машақ- 
қатли йўлларни босиб ўтиб, бир қан- 
ча жаҳоншумул ютуқларни қўлга кирит- 
ди. Хитой кино санъати тарихида 1949 
йили рижиссёр Ван Бань раҳбарлиги- 
да ишлаб чиқилган «Кўприк» бадиий 
филми алоҳида ўрин эгаллайди. 1950 
йили Пекинда Кинематография инсти- 
тути ташкил этилди. 1959 йилга келиб 
Хитойда 33 киностудия мавжуд эди.

Ҳозирги кунда Хитой кино санъати 
жаҳон миқёсида эътиборли уринлар- 
дан бирини эгаллаб турибди. Узбек то- 
мошабинларининг хитой киноларига 
қизиқиши катта. Бир неча бадиий фил- 
млар, болалар учун мултфилмлар ўзбек 
тилига дубляж қилинган.

лар уйида, Самарқанд 
вилояттеатрида, кўргаз- 
ма залларида олқишлар 
билан кутиб олинганли- 
ги бунинг исботидир.

И кки давлат, икки 
халқ маданий ҳаётида

унутйлмас бу тадбирларнинг Хитой 
Халқ Республикаси раиси жаноб Ху 
Цзиньтаонинг Ўзбекистонга давлат 
ташрифи, Шанхай Ҳамкорлик Ташкило- 
тини^г олий даражадаги Тошкент уч- 
рашуви арафасида бўлиб ўтганлигида 
катта рамзий маъно бор. Иқтисодиёт, 
илм-фан, маданият ва жамият ҳаёти- 
нинг барча соҳаларида юксак суръат- 
ларда барқарор ривожланиб бораётган 
Хитой Республикаси билан Ўзбекистон 
ўртасидаги ҳамкорлик муносабатлари- 
ни сифат жиҳатидан янги босқичга 
кўтаришда маданий алоқаларни мус-

ташкил этилди. Унда хитойлик етак- 
чи суратчиларнинг 40 дан ортиқ иши 
намойиш этилди. Мазкур асарлар 
мамлакатнинг барча таниқли сурат- 
чиларини бирлаштириб турган йирик 
жамоат ташкилоти — Хитой Суратчи- 
лар уюшмаси аъзоларининг ишлари- 
дир. Кўргазмага қўйилган ишларда 

Д  Хитойнинг бугуни ҳамда тарихига оид 
#  ранг-баранг мавзулар ўзининг бади- 

ий ифодасини топган. Улар орасида 
Буюк Хитой девори, Будда ибодатхо- 

| |  налари тасвири, табиат манзарала- 
1  ри, оддий кишилар ҳаётидан лавҳа- 
Ц лар, спорт, санъат ва кўпгина бошқа 
|  мавзулардаги суратлар бор. Шуни- 
1 си диққатга сазоворки, Хитой бади- 

ий фото усталари суратга олишнинг 
Я И  ажойиб усулларини эгаллабгина қол- 
май, бадиий тасвир усуллари — коллаж 
қилиш, сурат тасвирига компьютерда иш- 
лов беришдан ҳам кенг фойдаланганлар.

«Суратларда акс этган Хитой» номли 
кўргазмада Маданият ишлари вазирининг 
биринчи ўринбосари Эркин Эрназаров 
сўзга чиқиб, тадбирнинг ахдмияти хэқида 
гапирди. Келажакда бундай маданий ало- 
қалар янада ривожланишини таъкидлаб 
ўтди. Хитой Халқ Республикаси Суратчи- 
лар уюшмасининг президенти жаноб Ло 
Генсиян раҳбарлигидаги делегациянинг 
иштироки тадбирга ўзгача руҳ бағишлади. 

Хитойда бадиий филмлар ишлаб чи-

12 июн куни Киночилар уйида Хитой 
киноси кунларининг очилиш маросими 
бўлиб ўтди. Бир неча кун давомида хи- 
тойлик ижодкорларнинг бешта энг сара 
филмлари намойиш этилди. Улар жаҳон 
миқёсида муносиб такдирланган. Жумла- 
дан, «Писиб келаётган йўлбарс...» фил- 
ми «Оскар» мукофотига сазовор бўлган.

Д а в о м и  и к ки н ч и  б е тд а .

— Ушбу тадбирни адолатсизликка, зулмга, совет 
давридан қолган нуқсонларимизга қарши кураш, деб 
қабул қилгайсизлар, — деди атоқли адибимиз Шукрулло 
Миллий матбуот марказида 14 июн куни бўлиб ўтган 
тадбирда. Бу йигирма олти ёшида “аксилинқилобчи” 
ва “миллатчи” сифатида қатағон қилинган шоир ва жа-

сида сўз юритилди. Билдирилган фикрларни қуйида- 
гича умумлаштириш мумкин: Боту сиймосида янги ада- 
биётнинг ёрқин бир намояндасини кўрамиз. У халқи 
хизматига астойдил киришган, зулматдан зиёга чиқиш 
учун бор кучини аямаган, эндигина очилиб келаётган 
муаттар гул, тўғриси, ғунча эди. У ҳали тўла санъаткор 
шоир бўлиб етишганича йўқ эди, лекин тезда шоҳ асар- 
лар яратишига ҳамманинг иймони комил эди. .

Тадбир сўнгида шоирнинг қизи Наима Маҳмудовага сўз 
берилди. Унинг отаси ва онаси Валентина Васильева қамоққа 
олингач, уларнинг номи оқлангунча бўлган даврда акаси ик- 
каласининг бошига тушган кулфатлар тўғрисидаги ҳикояси 
юракларни ларзага солди. Кўзларга ёш қалкди. Ёруғ кунла- 
римизга шукроналик ҳисси чўлғади қалбларни.

Боту хотини Валентина Васильева билан.
Москва, 1925 йил 8 декабр.

моат арбоби Боту (Маҳмуд Ҳодиев) таваллудининг юз 
йиллиги муносабати билан нашр этилган шоир "Тан- 
ланган асарлар"ининг такдимоти эди.

Тадбирда китобни нашрга тайёрловчи, адабиётшунос 
олим Наим Каримов, академик Бахтиёр Назаров, профес- 
сор Собиржон Мирвалиев, шоирнинг қизи, тиббиёт фан- 
лари доктори Наима Маҳмудова, жияни Баҳодир Юну- 
сов ва бошқалар иштирок этишди. Шоирнинг фожиали 
ҳаёти ва такдири тўғрисида ҳикоя қилган Наим Каримов 
сўзларини эшитган ҳар бир иштирокчи Шукруллонинг 
юқорида айтган фикрини беихтиёр тасдиқлади.

Шундан кейин шоирнинг шахси ва асарлари тўғри-

16 июн куни Республика Ёзувчилар уюшмасида Боту 
таваллудининг 100 йиллигига бағишланган тадбир бўлиб 
ўтди. Унда уюшма раисининг биринчи ўринбосари Си- 
рожиддин Саййид, Президент девони масъул ходими 
Абдулла Аъзам, Ўзбекистон Фанлар академияси вице- 
президенти Тўра Мирзаев, таниқли адабиётшунос олим 
Наим Каримов, ш оирнинг қизи Наима Маҳмудова, 
бошқа қариндош-уруғлари ҳамда адабиёт ихлосманд- 
лари иштирок этишди.

Сирожиддин Саййид тадбирни очиб, адабиётнинг қон- 
ли ва шонли саҳифалари борлиги, шонли саҳифалар- 
дан ўрин олган муҳтарам Боту домламизнинг ҳаёт йўли- 
дан ибрат олиб яшамоқ биз авлодларнинг бурчимиз экан- 
лигини алоҳида таъкидлади.

Сўзга чиққанлар биз катта адабий хазинамиздан ай- 
рилганимиз, бу куннинг қадрига етарканмиз, ўтмишда- 
ги адолатсизликларни унутмаслигимиз кераклигини 
айтишди. Ва албатта, Ботунинг бор-йўғи ўттиз тўрт йил 
умр кўриб, шарафли ном қолдириб кетишида унинг умр 
йўлдоши Валентина Васильеванинг ҳиссаси беқиёс 
бўлганини эътироф этдилар. Бошларига тушган кул- 
фатларга қарамай, фарзандлар отасига муносиб бўлиш- 
га ҳаракат қилгани таъкидланди.

Боту ким эди? Унинг адабиётимиз тари- 
хида тутган ўрни қандай? Бу саволга бугун 
саноқли мутахассисларгина қониқарли жа- 
воб бериши мумкин. Биз Чўлпонни, Фитрат- 
ни, Авлонийни, Беҳбудийни биламиз, Мунав- 
вар Қори, Тавалло, Сидқий-Хондайлиқий 
ҳақида, уларнинг қизғин фаолияти, адабий 
мероси хусусида муайян тасаввурга эгамиз. 
Улар ҳэқида кўп ёзиляпти, айтиляпги. Лекин 
Боту нимагадир камроқ эсланиб келди.

Тўгри, у ҳакда бир қанча тадқиқий мақо- 
лалар эълон қилинган. 1980 йили академик 
С.Мамажонов ва Н.Қобулов шоир шеърла- 
ри, достонлари, ҳикоя ва мақолаларидан 
иборат салмоқли тўпламни нашр эттирган. 
Бироқ шундан кейин у камроқ эсланди.

Ваҳоланки, Маҳмуд Ҳодиев — Боту шоир 
ва адиб, адабиётшунос ва публицист сифа- 
тида ўзидан салмоқли мерос қолдирган. 
Ижодкорнинг яқинда "Шарқ" нашриёти то- 
монидан нашр этилган “Танланган асар- 
лар"и ушбу фикрни қувватлай;|и. Кигобдан 
Ботунинг шеьрлари ва достонлари, ҳикоя 
ва моқолалари қатори дард билан йўфил- 
ган хатлари, Чеховнинг у таржима қилган 
“Ваня" ҳикояси ўрин олган. Боту ҳақида за- 
мондоши Лазиз Азиззода, хотини Вален- 
тина Васильева, фарзандлари Наима Маҳ-

мудова ва Эркли Ҳодиев хотираларинЯнг 
берилгани, айниқса, нашр 
аҳамиятини оширган. Ки- 
тобни Наим Каримов ва 
Ш ерали Турдиевлар 
нашрга тайёрлаганлар.

"Танланган асарлар"га 
ёзилган “Шоирнинг фожи- 
али такдири" сарлавҳали 
кириш сўзи архив ҳужжат- 
лари ва шоирнинг яқинла- 
ри хожргшарига таянилга- 
ни,талқинларнинг янгили- 
ги, холислиги билан ало- 
ҳида ажралиб туради. Ун- 
дан Ботунинг мураккаб ва 
зиддиятли такдири ҳақида 
анчагина янги маълумот- 
ларни билиб ОЛИ1М мумкин,

Профессор Н.Каримов 
фикрларининг холислиги 
шунда кўринадики, у Б о т у Ц Ц Н И  
каби ижодкорларнинг"... бугун умрлари да- 
вомид*! бир Лс̂ ҳза бўлсин ўзларини ўйламай, 
халқ ва мамлакат манфаати йўлида жон куй- 
дирганлари"ни таъкидлаш баро6арид!1, "Боту 
ва унинг аксар замондошлари Совет давла- 
ти раҳбарларининг коммунизм ҳақида афсо-

наларига астойдил ишонганлар"ини ҳам кэйд 
этиб ўтади.

Ботунинг "тил ва имло масала- 
ларига фаол аралашгани", 1928 
йили тузилган Янги алифбо мар* 
казий қўмитаси ҳайъат аъзоси си- 
фатида араб ёзувидан лотин ёзуви- 
га ўтиш ташаббускорларидан бўлга- 
ни, "хотин қизлар озодлиги" маса-
ласига катта эътибор бергани 
тўғрисидаги фикрлар ҳам олимнинг 
холис нуқтаи назари далилидир.

Олимнинг ёзишича, 1930 йил 23 
июл куни ҳибсга олиниб, Москва- 
да! и Бугирка қамоқхонасида сўроқ 
қилинган 26 ёшли ботуга "аксилин- 
қилобчи ва миллатчилар гуруҳининг 
раҳбари, деган жидций айб қўйи- 
/1ади". Шундан кейин унинг ҳаётида 
машаққатли дамлар бошланади.

1933 йил 31 мартда Маннон Рам- 
зий, Носир Саидов, Собир Қодиров, 

Қаюмхўжа Алиев ва Қамчинбек (Абдулла 
Гайнуллин)лар қагори Ботуни ҳам дастлаб 
ўлим жазосига ҳукм қиладилар. Сўнг бу жазо 
10 йиллик қамоқ муддати билан алмашти- 
рилади. Богу "қочиб кегиш ҳам, тирик кэй- 
гиб келиш ҳам амри маҳол" бўлган Салов-

Китобни нашрга тайёрлашда иштирок этган Ше- 
рали Турдиевнинг қизи Кавсархон Боту тўғрисида 
ёзган достонидан парча ўқиди. Ундаги изтироб тал- 
қинлари ҳеч кимни бефарқ қолдирмади. Дардли 
хотиралардан эзилган юракларни бир дам ёзиш учун 
меҳмонларга муносиб туҳфа ҳадя этилди. Бу туҳфа 
— севимли лирик қўшиқчимиз Ҳожиакбар Ҳамидов- 

нинг Боту сўзи билан айтилган “Ҳижрон тўлқини” қўшиғи 
ва швейцариялик раққоса, ўзбек рақслари тарғиботчиси 
Катлин Даниелахонимнинг ушбу қўшиққа ижро этган рақ- 
си бўлди. Санъаткор Холмурод Олимжоновнинг совғаси 
ҳам ундан кам бўлмади. Эл ардоқлаган актёрлар Гавҳар 
Зокирова хэмда Жамшид Зокировлар Боту шеърларини ифо- 
дали ўқиганларида эса унинг нақадар гўзал ва жўшқин 
шоирлиги яна бир бор ҳис этилди. Энди залда лирик 
кайфият ҳукмрон эди...

— Мен нима учун айнан медицина фанини танла- 
дим? — сўз бошлади Наима Маҳмудова. — Чунки ўша 
пайтларда бошқа бирор олий ўқув юртига кириб таҳсил 
олишим учун йўл йўқ эди. Бизга “халқ душманининг 
фарзандлари” деган тамға босилганди. Лекин мен доим 
ана шу одамнинг фарзанди бўлганимдан фахрланган- 
ман. Мендаги фахр туйғусини онам уйғотган, дадам- 
нинг ёзган мактублари уйғотган. Улар ҳамиша мактуб- 
ларида: “Болаларим, ўқинглар, халққа хизмат қилинг- 
лар", деб ёзардилар. Онамнинг “Отангиз халқ душма- 
ни эмас, ноҳақлик қурббни бўлган", дея берган тас- 
кинлари ва дадамнинг насиҳаглари туфайли биз ҳами- 
ша одам бўлишга интилдик. Уларни мен устозим деб 
биламан.

Шоирнинг бошқа қариндошлари^ам сўзга чиқиб, у 
ҳакда ўз ота-оналаридан эшитганларини ҳикоя қилиш- 
ди. Айниқса, ўша йилларнинг яна бир қурбонига айла- 
наёзган, аммо Худонинг инояти билан қамокдан омон 
қайтган отахоннинг ҳикояси қонли тарихни барчанинг 
кўз ўнгида гавдалантирди.

Яқин ўтмишимизга назар ташлаш, мустамлакачилик дав- 
ри келтирган зарар оқибатларини мушоҳада ва мулоҳаза 
этиш, тарихий адолатни ва халқнинг бой берилган фази- 
латларини тиклаш ҳамда эрта хазон бўлган миллат гулла- 
рининг руҳларини яна бир бор шод этиш маъносида ҳам 
Боту таваллудининг 100 йиллигига багишланган тадбир 
маънавий ҳаётимиздаги муҳим воқеа бўлди.

О й д и н  Й ЎЛ Д О Ш Е В А

ки оролларидаги концлагерга жўнатилади. 
Хотини Валентина Петровнанинг уни оқлаш 
учун совет идораларига қэтнаб, қилган ҳара- 
катлари ҳеч бир натижа бермайди.

Боту 1938 йил 9 май куни советлар дав- 
латининг ашадций дуи/мани сифатида отиб 
ташланади. Фарзандлари Эркли ва Наима 
отасиз қолганлари, бироз ўтиб, оналари хэм 
қамалгани етмаганидек, "халқ душмани”- 
нинг болалари сифатида жуда кўп қийинчи- 
ликларни енгишларига тўғри келади.

Чинакам шоир, хэкик^й истеъдод ёвузлик- 
ка, зулм, ваҳшат, бузуқлик манбаига лоқайд 
муносабатда бўла олмайди, Ботунинг куйида- 
ги мисралари шундан да/толат беради:
( и р а  голмас қаногларим булсаиди, 
Куч1 и 1лигнм сира қолмай оигсайди... 
,%нс;ми *га зулм, наҳшаг, бузуқлик 
(  очагурган манбаларни бузардим.
Чин эркинлик, чин саодаг, чин роҳат 
Кгдуларии дунёмииа сочардим.

Тўғри, бу шеър/т()да юксак бадиятдан кўра 
хитоб руҳи кучлироқ. Лекин зинҳор бу хусу- 
сиятни Боту шеъриятининг камчилиги си- 
фатида талқин этиб бўлмайди. У яша! ан за- 
мон руҳи шундай шеърларни гштаб этарди. 
Қолаверса, Ботунинг муайян шоир ёки адиб- 
га баҳо бериит мезонлари ҳақидаг и наза- 
рий фикрларини унинг ўз ижодига нисбатан 
хдм қўллаш мумкин. Ойбекнинг "Кўнгил най- 
лари" гўпламига Боту ёзган кириш сўзидаги 
мулоҳазалар бунга далил бўла олади: “Ҳар 
бир итоир, ҳар бир адибнинг озми-кўпми 
ўзига яраша хусусия глари бўлади.

Давоми иккинчи бетда.

М0 ЪН0 ВИЯТ вя МДФКУРД
Куни кеча Миллий университетда “Маънавият, тасаввуф ва мафкура" мав- 

зуида талабаларнинг анъанавий илмий-амалий анжумани ўтказилди.
Профессор Маҳмуджон Нурматов илмий жиҳатдан бош-қош бўлган бу анжу- 

манда ўқилган маърузаларда ҳозирги давр тафаккури, маданияти ва адабиёти- 
нинг энг долзарб масалалари таҳлил этилди. Ёшлар орасида гоҳо учраб туради- 
ган терроризм ва экстремизм иллатлари илмий-ғоявий асосда танқид қилинди. 
Масалан, Камола Рихсиева, Хуршида Ибодуллаева, Аброр Акбаров, Дилдора Раҳ- 
монова, Шахноза Раҳмонова, Назира Ҳамроева каби талабаларнинг “Мадемик 
Алибек Рустамовнинг “Адиблар одобидан адаблар" номли янги рисоласида На- 
воий маънавиятининг тадқиқ этилиши”, "Бобораҳим Машраб ижодида маънавият 
ва тасаввуф", “Ғазалнавис шоир Чустийнинг "Саодат гуллари” номли девонида 
маънавият ва тасаввуф", “Ўзбекистон қаҳрамони Абдулла Ориповнинг "Шоир 
юраги” номли китобида миллий маънавият” сингари мавзулардаги қизиқарли 
маърузалари йиғилиш қатнашчиларида яхши таассурот қолдирди.

Анъанавий анжуманда 41 талаба ўз мустақил маърузалари билан қатнаш- 
ди. Бу илмий-амалий тадбирда ижодий мушоҳадалар, эркин фикрлар, муста- 
қил музокаралар, турли-гуман савол-жавоблар, баҳсу мунозараларга кенг ўрин 
берилди.
■ Й И Ш Н  Нўрали ТУРСУНОВ,

Ў зМ У  ў з б е к  ф и л о л о ги я си  
ф а ку л те ти  та л а б а си

т п н г я  е д
Айни биз яшаётган замон, унинг му- 

аммолари, замондошларимиз руҳияти 
талқинига бағишланган асарлар сон 
жиҳатдан кам эмас. Лекин бадииятнинг 
барча замонлар ва ҳар қандай асар 
учун бирдай тегишли бўлган юксак ме- 
зонлари нуқтаи назаридан уларнинг 
қанчаси талаб даражасида, деган са- 
волга, афсуски, ижобий жавоб айтиш 
қийин. Шунинг ўзиёқ бундай асарлар- 
га эҳтиёж катта эканлиги далили.

15 июн куни Ёзувчилар уюшмаси 
шеърият кенгашида муҳокама этилган 
икки асар — Омон Мухтор қаламига 
мансуб "Буюк бир муҳаббат” ва “Ман- 
зара" достонлари мазкур эҳтиёж са- 
мараси сифатида баҳолаиди, Муҳока- 
мани кириш сўзи билан очган уюш- 
ма раисининг биринчи ўринбосари, 
шоир Сирожиддин Саййид биз шу 
пайтгача достон деганца жуда катта хджм- 
ли асарларнигина гушуниб келгани- 
мизни, Омон Мухтор нисбатан кичик 
ҳажмда ҳам мазкур жанр талабларига 
жавоб бера оладиган асарлар яратган- 
лигини таъкидлади. Замон руҳини 
ифода этгани бу достонларнинг му- 
ҳим ютуғи эканлигини қайд этди.

Д^ктлаб шоир Омон Мухтор ҳар икка- 
ла достоггни ўк^б эшипирди, Ёзувчилар 
уюшмаси шец)ият кенгаши раиси, Ўзбе- 
кис гон халқ цтоири Жуманиёз Жабборов 
олиб бор1 ан муҳокама к^згин муназара- 
лар, фик() алмашувлар тарзида ўгди

— Биз шундаи шеъриятни, маҳораг-

ли шеъриятни соғинган эдик, — деди 
шоир Икром Отамурод. — Омон аканинг 
ҳар иккала достонидан Е.Евтушенко, 
А.Вознесенский, Ў.Сулаймоновлар по- 
эзиясининг саси келиб турибди. Биз 
сўзнинг ўзига суянган шеъриятни соғин- 
ган эдик. Бу достонлари орқали Омон 
ака ичкарига сафар қилибди. Чинакам 
қэлб достонлари бўлибди бу асарлар.

Шундан кейин сўзга чиққан шоир- 
лар Э.Самандар. М.Мирзо, Р.Мусур- 
мон, ёзувчи С.Равшан, адабиётшунос 
Н.Жабборовлар ҳар иккала достонга 
юқори баҳо бердилар. Шунингдек, 
мазкур асарларни янада мукаммал да- 
ражага кўтариш билан боғлиқ айрим 
фикр-мулоҳазалар ҳам билдирилди. 
Жумладан, “ М анзара” достонини 
бошқача номлаш таклиф этилди.

Муҳокамада иштирок этган ўқигуи- 
чилар малакасини ошириш институти 
тингловчилари анжумац/шн капа та- 
ассурот олишганини айтиб, шоир Омон 
Мухторга ва сўзга чиқкэнларга ташак- 
кур билдирдилар

Қатнашчиларнинг аксарияти дос- 
тонни шоирнинг ўзидан ашитиш тинг- 
ловчига алоҳида занқ беришини, бу 
анъанани давом эттириш зарурлиги- 
ни гаъкидладилар.

Муҳокама сўнгида мустақилликнинг 
13 йиллигига бағишланган ҳар иккала 
достон оммавий нашрга тавсия этилди.

А Х Д К И М О В

23 июн сопт 15™да Ўабънистон Ё эуичнтр  ую ш м а си т **с 
тъ д од л н  шонра Х о о т г  Р у т а т г т т и м  “Ш т т *  т  
шшърий ки т б т р м н и н г п н д и т о т  бўледи.

Тақдимогга шоирлвр, Ьхунчилнр **<•* б*рчя адябмдг ихлос 
Ммдлари тяктф  эгилади.

Манзил: М усгам ллик майдони, Ж.Неру н ў ч ти , Ь уй .

£3 июн, чоршанба хуни ооат 1 Ўяб&хисгон Ёэунчшюр 
уюшмжидя токли ғятл нтис шоир Шбтмон ЧУСГт г&шт 
лудинит 1 0 0  Шиллтта йттш лш тн  Хоири к&ч&си ўгтяи» 
я&ди* Трдбирди пшиқли йдибляр, 0 дшбиёгшунос олитшрм 
сшьягкорляр, шоирннт қнриндошляри тти р о к тядн* 
г* Ьирча тлбиёт «ш саньт ихлосманАппри гтлиф тшш$и*
Ш Манзии: Муст»к.иллик майдоии, ЖМтру кўЦосиДП-уйН

Б о ш и  б и р и н ч и  б е тд а .
Бадиий академиянинг марказий 

кўргазмалар залида ХХР рассомлар 
уюшмаси, Ўзбекистон Бадиий акаде- 
мияси ҳамда Ижодкор рассомлар уюш- 
маси, Марказий кўргазма зали ҳомий- 
лигида «Хитой замонавий рангтасвир 
санъати» кўргазмаси очилди. Кўргазма- 
да турли авлод ва мактабларга мансуб 
хитой рассомларининг 40 дан ортиқ анъ- 
анавий рангтасвир, акварел, гравюра 
жанрларидаги асарлари намойиш этил- 
ди. Мазкур бадиий ишлар хитой рассом- 
ларининг анъанавий маданиятга қизи- 
қишини, мамлакатнинг кўркам манзара- 
сини ҳамда хитойликларнинг турмуш 
тарзини яққол акс эттиради.

Шу куни пойтахтимизнинг муҳташам 
«Туркистон» саройида «Хитой мадани- 
яти кунлари»нинг очилиш маросими 
бўлиб ўтди.

Маданият кунларининг учинчи куни 
хитойлик делегация аъзолари кўҳна Са- 
марқанд шаҳрига ташриф буюришди. У 
ердаги қадимий ва қимматли маданий 
обидалар билан танишдилар. Самарқэнд 
вилоят геатрида хитойлик санъаткорлар- 
нинг чиқишлари намойиш этилди. Де- 
легация «Ўзбекистон ҳаво йўллари» мил- 
лий авиакомпанияси рейси билан шу 
куннинг ўзида пойтахтга қэйтиб келди.

14 июн куни меҳмонлар Тошкент 
шахрининг диққатга сазовор жойлари- 
да бўлишди. Темурийлар тарихи дав- 
лат музейи, Амалий санъат музейи, 
Абулқосим мадрасаси ва бошқа қадам- 
жоларга ташриф буюриб, ўзбек халқи 
тарихи ва маданияти билан танишди- 
лар.

Консерваторияда Ўзбекистон хори- 
жий мамлакатлар билан дўстлик ва ма- 
даний-маърифий алоқалар жамияти 
кенгаш и ҳамда Ў збекистон-Х итой 
дўстлик жамияти аъзолари билан уч- 
рашув бўлди. Ўзбекистон хорижий мам- 
лакатлар билан дўстлик ва маданий-

— Бизнинг ансамблимиз 1960 йили 
ташкил топган, — деди Хитой миллий 
чолгу оркестри бадиий раҳбари Ли 
Енжи. — Бугунги кунгача жаҳоннинг кўп 
мамлакатларида гастрол сафарларида

маърифий алоқалар жамияти кенгаши 
раиси И.Иброҳимов сўзга чиқиб, халқ- 
лар ўртасидаги дўстлик ва маданий- 
маърифий алоқаларнинг аҳамияти, 
уларни янада ривожлантириш истиқ- 
боллари ҳақида сўзлади.

«Хитой маданияти кунлари»нинг 
Алишер Навоий номидаги опера ва 
балет театрида 14 июн куни бўлиб ўтган 
ёпилиш маросимидаги Хитой цирк жа- 
моаси ва Хитой миллий чолғу оркест- 
ри чиқишлари ҳамюртларимизда кат- 
та таассурот қолдирди.

Хитой цирк жамоаси томошабинлар- 
нинг алоҳида эътирофини қозонганли- 
ги боис бу ҳакда делегация раҳбари 
жаноб Дун Тех Хонга савол билан му- 
рожаат қилдик.

— Циркимиз 1950 йили ўша пайтда- 
ги Хитой раҳбари Чжоу Эньлай томо- 
нидан ташкил этилган. Циркимиз Хитой 
тарихида биринчи марказий труппа 
ҳисобланади. Бизнинг цирк труппамиз 
жаҳонга таниқли бўлиб, юздан ортиқ 
мамлакатларда ўз санъатларини намой- 
иш этишган. Бевосита хитой цирки 
ҳақида гапирадиган бўлсак, жамоа ҳар 
йили Хитойда ва халқаро миқёсдаги 
танлов ва мусобақаларда иштирок этиб, 
юқори ўринларни эгаллаб келади.

Ҳа, дарҳақиқат, хитой цирк жамоаси 
маҳорати таҳсинга лойиқ. Ликопчалар 
ўйини, ҳалқалар орасидан сакраш, қўл 
кафтларида туриш, вертикал ходага 
кўтарилиш, пиёлалар билан жанглёр- 
лик, «Диболо» (Бамбук галтак), мувоза- 
натни сақлаш санъати кабилар юрт- 
дошларимизнинг юксак олқишларига 
сазовор бўлди.

бўлдик. Филармония оркестри Хитой- 
нинг энг машҳур оркестрларидан. Биз 
Ўзбекистонга бир неча дастурлар билан 
келганмиз. Ўзбекистон халқи хитой му- 
сиқасини алоҳида қизиқиш билан қабул 
қилишди. Ният қиламанки, ўзбек санъ- 
аткорлари ҳам Хитойга бориб, ўз санъ- 
атларини намойиш этишади.

Дарҳақиқат, оркестрнинг чиқишлари- 
ни томошабинлар жуда яхши кутиб

олишди. Айниқса, хитойлик санъаткор- 
лар ўз миллий асбобларида «Андижон 
полкаси»ни ижро этишаётганда Алишер 
Навоий номидаги театр томошабинлар 
олқишидан ларзага келди...

Бугунги кунда бу филар- 
мония Хитойда жуда машҳур. 
Филармония репертуарининг 
салмоқли қисмини асосан 
миллий куй-қўшиқлар ташкил 
этади. У улкан миллий сим- 
фоник оркестр ва хор, ажой- 
иб артистлардан иборат. Бу 
филармонияга ХХР Бастакор- 

лар уюшмаси раиси, машҳур компози- 
тор Ли Хуаньжи асос солган.

Хитой — кўп миллатли давлат. У му- 
сиқа санъатида ажойиб тарихий анъа- 
наларга эга. Филармония мана шу анъ- 
аналарни давом эттириш баробарида, 
хитой замонавий композиторларининг 
куй-қўшиқларини, Ғарб классик мусиқа- 
ларини ҳам ижро эта олади. Филармо- 
ния бир қанча мукофотлар билан тақ-

ш тш ттттш ш ш ш йтш ттттттш ттттш тш

ди^ланган.
Ўзбекистондаги «Хитой маданияти 

кунлари» ҳар икки мамлакат ўртаси- 
даги ҳамкорлик ривожида муҳим ва 
узоққа мўлжалланган қадам бўлди.

— Ўзбекистонга биринчи бор ке- 
лишимиз, — деди Хитой делегация- 
си раҳбари Дун Тех Хон. — Шу кун- 
ларда Тошкент ва Самарқанд шаҳар- 
ларида бўлдик. Биринчи таассуроти- 
миз, Ўзбекистон жуда гўзал мамла- 
кат экан, ўзбек халқи хушмуомала, 
меҳмондўст халқ экан. Юртларингиз 
менга манзур бўлди.

«Хитой маданияти кунлари»нинг 
ёпилиш маросимида Маданият иш- 
лари вазири вазифасини бажарув- 
чи Фаррух Зокиров яна бир бор шун- 
дай маданий тадбирларнинг аҳами- 
яти ҳақида сўзлаб, хитойлик меҳмон- 
ларимизга миннатдорчилик билдир- 
ди. Маросим сўнгида Хитой делега- 
ция раҳбарларига тўн кийгизилди.

Ф а р ҳ о д  М А Ҳ КА М О В

САЛИМАХОН ХУЖАЕВА

Б о ш и  б и р и н ч и  бетда. Качонгача кўосатмайсиз бизлаога, эй жонсизлар!

М аллавой  БО Қ И БО ЕВ

ШШШЖШШШмШШШШ:
Абдулла Қодирийнинг 1987 йилда нашр этил- 

ган "Ғирвонлик Маллавой” китоби кўпдан бери ■ ■ ■ ■ ■ ■ ■ ■ Н Н М Н Н Н  
китоб жавонимда турарди. Адибнинг қиссалари, 
ҳажвиялари ва очеркларидан иборат бу китоб му- 
қовасини ишлашда рассом мавзуни “Ғирвонлик 
Маллавой” очеркидан олган. Унда эшак миниб, 
бошига тандирни кийиб йўлда кетаётган, Ғирвон- 
га бораман деб, Уйчига ўтиб кетган афандинамо 
ғирвонлик тасвирланган.

Мен бу китобни ҳэр гал қўлим- 
га оларканман, агар Наманганга 
йўлим тушса, албатта, Ғирвонга 
боришни, машҳур адибимиз 30- 
йилларда ёзган ғирвонлик Малла- 
вой Бок^боевнинг уйида бўлишни, 
очерк қаҳрамонининг кейинги тақ- 
дири, авлод-аждодлари ҳақида 
ёзишни ўйлардим. Шу йил апрел 
ойида мақсадим амалга ошди. 5 
апрел куни хизмат сафари билан 
Наманганга бордим. Самолётдан 
тушиб, шаҳар марказидаги меҳ- 
монхонага жойлашгунимча кун пе- 
шин бўлди.

Вилоят ҳокимлиги иқтисодиёт 
бош бошқармаси бошлиғи Раҳ- 
монжон Зарипов билан учраши- 
шим керак эди. Қабулхонада у 
кишининг Чуст туманига кетганли- 
гини, кечги пайт қайтишини ай- 
тишди. “Ярим куним бекор ўтади- 
ган бўлди-да” , дедим ўзимча.
Кейин хаёлимга Ғирвон келди.

— Ғирвонни биласизми? —■ 
сўрадим қабулхона ходими Му- 
родовдан. .... •; •

— Наманганда Ғирвонни билмаган одам бор 
эканми?.. У ерда нима ишингиз бор, меҳмон?

— Ёзувчи Абдулла Қодирий ёзган Маллавой Боқи- 
боевни эшитгандирсиз?.. Унинг авлодларини топсам 
яхши бўларди-да. Ҳозир республикада Абдулла Қо- 
дирийнинг 110 йиллиги нишонланмокда...

— Маллавой аканинг Давлатали деган ўғилла- 
ри бор эди. Кўп йиллар қишлоғидаги колхозга 
раислик қилган. Унинг вафот этганига ўн йилдан 
ошди. Давлатали аканинг Бахтиёр Маллабоев де- 
ган ўғли бор. У ҳам эл таниган деҳқон.

— Ҳозир қаерда хизмат қилади?
— Наманган туманидаги “Ипакчилик” ширкати- 

га раис эди. Яқинда “Шербулоқ” ширкат хўжали- 
гига раҳбарликка кўтарилди.

*— Шу одамни топишга ёрдам беринг.
— Ҳозир-да. . >
Муродов Наманган тумани ҳокимлигига қўнғи-

роқ қилиб, Абдулла Қодирийнинг 110 йиллиги 
муносабати билан Тошкентдан журналист келган- 
лигини, “Шербулоқ” ширкати раиси Бахтиёр Мал- 
лабоев билан учрашиш нияти борлигини айтди.

Орадан икки соатча ўтгач, “Шербулоқ”дан кел- 
ган “Волга” шофери “Наманган” меҳмонхонаси- 
даги хонамга мени қидириб келди.

“Шербулоқ” ширкати Намангандан 15 километр 
олисда, адирлик ерда ташкил этилган, ғаллачи- 
лик, боғдорчиликка ихтисослашган хўжалик экан.

Хўжалик идораси олдидаги салқин сўрида Бах- 
тиёр ака билан учрашдик. Суҳбатимиз тез жонли 
тус олди. ,

Бахтиёр ака мени Ғирвондаги уйига гаклиф 
қилди. Ширкат идораси олдидаги сўрида бош- 
ланган суҳбатимиз йўлда, ундан сўнг Бахтиёр ака- 
нинг уйида давом этди.

Бахтиёр ака уйидаги шкафдан эски папкани 
олиб, ундаги бобосига даҳлдор суратлар, ҳужжат- 
ларни кўрсатди.

— Улар билан танишсангиз, Абдулла Қодирий 
очерки қаҳрамони кэндай одам бўлганлиги ҳакяда 
тасаввурга эга бўлаеиз.

Турли шаҳодатнома, гувохномаларда Маллавой 
Боқибоевга Ўзбекистон Республикаси ҳукумати то- 
монидан 1933 йил 27 сентябрда “Пахта устаси” ун- 
вони берилгани, 1938 йили Тошкент шаҳар совети- 
га депугат бўлганлиги, Ер ишлари Халқ комиссар- 
лигида тажрибакор агроном вазифасида хизмат 
қилганлиги, орденли Маллавой Боқибоев кўндалан- 
гига чопиб экиш ва ғўзани ишлаш тартибини би- 
ринчи бўлиб кўллагани ва бу тартиб ҳосилдорлик- 
ни ошириш билан бирга қўл меҳнати сарфини 2-3 
баравар камайтиргани учун унинг номи собиқ ит- 
тифоқ пойтахти Москвадаги кўргазма қатнашчи- 
си сифатида Ҳурмат китобига ёзиб қўйилгани каби 
муҳим маълумотлар акс этган.

Пахта мутахассиси Маллавой Боқибоев пахта- 
нинг юқори ҳосили учун кураш, “шахмат усули”- 
ни жорий этишда ўзининг ҳақиқий зарбдорчилик 
қобилиятини кўрсатгани учун иккинчи беш йил- 
ликнинг 1935 йилги зарбдори фахрий унвони би- 
лан ҳам мукофотланган.

— Бобомиз Маллавой Боқибоев 1888 йилда Ғир- 
вонда таваллуд топганлар, - -  дейди Бахтиёр ака 
Маллабоев. — Улар ўртаҳол деҳқон бўлиб, деҳқ- 
ончилик аа чорвачилик, хусусан қўйчилик билан 
шуғулланганлар. 1824 йилда Ғирвонда двҳқонлар 
уюшиб, қишлоқ хўжалиги артели тузишган. Унга 
бобомиз ҳам аъзо бўлганлар.

Шу ўринда озгина “лирик чекиниш” қиламиз.
Буюк адиб Абдулла Қодирий “Ғирвонлик Маллавой” 
очеркида ҳақиқатга содиқ қолгани ҳолда, артел 
Маллавойга ёқмаганлигини таькидлаб шундай ёза- 
ди: Тарчи артел бўлиб ишлаган йилларда пахта 
шартномаси юз фоиз бажариб келинган бўлса ҳам, 
бироқ бунда бир қанча жиҳатлар билан Маллавой 
ака норози қолади. Масалан, артел аъзоларининг

б и р и н ч и  б етд а
Бироқ бу хусусиятларни бир-икки шеър, бир-икки ада- 

бий парчага қараб кескин белгилаш тўғри бўлмайди. Нега- 
ки, бу хусусиятлар эгасининг ўсиш даврлари ҳар вақт ўз 
изларини унинг асарларида қолдирмасдан қўймайдилар. 
Шунинг учун ҳар бир шоир, ҳар бир адибга баҳо берганда 
кенг ва чуқур таҳлил баҳонинг тўғрилигини таъмин этади” .

Шу маънода, Боту шеърларини кенг ва чуқур таҳлил 
этилса, уларда рамзлар, тимсоллар тили билан теран 
мазмун ифодалангани аён бўлади. “Марҳамат йўқ, тўғри- 
лик йўқ дунёдан кечмоқ керак”лигини таъкидлаган шоир, 
жумладан, шундай ёзади:

Дардлилар дард аиглатолмас дардсиза сўзлов билан, 
Кўрсатиб бўлмас қуёшни кўзсиза мақтов билан. 
Профессор Н.Каримов Чўлпон ва Боту муносабатлари- 

га алоҳида тўхталади. Ботунинг тўнғич фарзанди —- ўғлига 
Чўлпоннинг Эркли деб исм қўйганлиги, унинг “порлоқ шеъ- 
рий истеъдоди, юксак маданият соҳиби эканлиги Чўлпонга, 
айниқса, маъқул бўлган”лиги ҳақидаги фикрлар эътибор- 
га лойиқ. Олим тўғри таъкидлаганидек, “Боту Фитрат ва 
Чўлпон шеърлари асосида тарбияланган” . Бинобарин, 
шоирнинг қуйидаги мисралари Чўлпон шеърларига руҳан 
яқин эканлиги ҳам бунга далил бўла олади:
Кўп чоқлардан бери бизнинг юртимизнинг куки н и  
Бошдан бошлаб қоплаб турган қалин қора булуглар,

-  ж  -------------------------------- —  —  —

Қачонгача кўрсатмайсиз бизларга, эй жонсизлар! 
Ёғдулардан яратилган юлдузларнинг юзини?
Ёруғликни севатурган бизнинг тиниқ кўнглимиз 
Қачонгача қоронғулар аро қолар бўғилиб?

Ботунинг “Тилакларимиз тилаги” деган шеъри бор. Ушбу 
шеър ҳам шоир руҳиятини англашда муҳим аҳамиятга эга. 
Шеърни ўқир экансиз, оғир изтироблар оғушида бўлган 
шоир кечинмалари сизга-да “юқади”.
Зулмлар наштари юракни тилмасин,
Дор нима, ўқ нима... ҳеч киши билмасин,
Қон тўкиш кишининг бошига келмасин!... —
Бу бизга куч берган тилаклар тилаги.

Бугина эмас. Унинг достонлари, ҳикоя ва мақолалари, 
муҳаррирлик фаолияти ҳам алоҳида ўрганишга лойиқ. Яна 
бир жиҳатни таъкидлаш керак: табиийки, бу асарларга 
замон талотўплари ҳам таъсир этмай қолмади. Шу боис 
уларни бир хил мезонда баҳолаб бўлмайди. Лекин бир 
йарса аниқ: шоир “чин эркинлик, чин саодат ёғдуларини” 
дунёга сочмоқ орзуси билан яшаган.

Умуман, Боту “Танланган асарлар”ининг янги нашри шоир 
ҳаёти ва ижодий мероси ҳақидаги мавжуд тасаввурларни 
бойитиши, янги-янги тадқиқотларга йўл очиши билан алоҳида 
аҳамиятга эга. Энг муҳими, “Танланган асарлар” шоир таваллу- 
дининг бир асрлик тўйига муносиб туҳфа бўлган, дейиш мумкин.

Н ур б о й  А Б Д У Л Ҳ А КИ М
ш

ўзларига хос алоҳида ерлари бор. 
Шу ерга ўз билимларича пахта эка- 
дилар. Куз етганда олинган ҳосил- 
ни бир қозонга солиб пахтақўмға 
топширадилар. Олинган оқча ўрта- 
да баробар тақсим қилинади. Мана 
шунда ёз бўйи тинмай ишлаган, 
ҳосилни планга нисбатан икки юз 
фоиз бажарган киши ҳам баробар, 
исмига артел аъзоси, отига пахта- 
кор бўлиб, ёз бўйича ялқов ва дан- 
гасалик билан келган ҳамда планни 
эллик фоизга етказолган одам ҳам 
кузда даромадни тенг бўлишиб ола- 
веради.

Мана шунинг сингари ҳақсиз 
ишлар Маллавой аканинг “Артел”- 
дан ҳафсаласини совитарди” .

Шўро тузумида виждонан меҳнат 
қиладиган кишиларнинг ғашини 
келтирадиган, қўлини ишдан сову- 
тадиган иллатлардан бири баравар- 
лаштириш сиёсати эди. Бу иллат 
кейинчалик боқимандаликни юзага 
келтирди ва жамиятни турғунлик 

ботқоғига ботирди.
Реалист ёзувчи Абдулла Қодирийнинг 30-йил- 

ларда ёзган очеркида бунга эътибор берилгани 
таҳсинга сазовордир.

1927 йилда Ғирвондаги артел “Қизил омоч” кол- 
хозига айлантирилади. “Қизил омоч” колхозида 1930 
йилга қадар колхознинг ишчи-ҳайвон кучлари бир- 
лаштирилмаган. 1930 йилда ишчи-ҳайвон кучлари- 
ни бирлаштириш 
масаласи кўтари- 
лади. Бу масала 
Маллавой акани 
анчагина хафа 
қилади. Очеркда 
Абдулла Қодирий 
шундай ёзади:
“Эсизгина, молла- 
рим расво бўла- 
гурғон бўлди”, деб 
ўйлайди ва йўли- 
ни топса колхоз- 
ни ташлаб қочиш 
фикригача бориб 
етади. Чунки Мал- 
лавой аканинг 
фикрича, шунча 
машаққат билан 
топган молларини 
беш кунда ҳаром- 
га чиқиши аниқ
гап!” ~ ^

Адиб давом этади: “Ҳосилот шўросига белгилан- 
гач, Маллавой акадаги бояги “отим ҳаромга чиқ- 
ди” деган қаноат бирдан зойил бўлади (йўқолади). 
Чунки Маллавой акага қолса, отинигина эмас, бу- 
тун хўжалик ва асбобларини ҳаромга чиқарувчи 
омил кўп ишлаб, натижада ҳосилни кам олишдир...”

Бу сатрда ёзувчи қишлоқ хўжалиги ишлаб чи- 
кэришини ташкил этишнинг колхоз шакли инсон 
табиатига мос эмаслигига, ҳақиқий меҳнаткашнинг 
манфаатига хизмат қилмаслигига эътиборни қарат- 
ган.

Ғирвонлик Маллавой Боқибоевнинг уста пахта- 
кор сифатида танилиши, ғузани “шахмат усули”да 
экишни жорий этиши қандай бўлган? Ғирвонлик 
кексаларнинг ҳикоясига кўра, 1924 йилда Қўқим- 
бой адири этагида тузилган артелда ғирвонлик- 
лар пахта экишади. Ер шунақа тошлоқ эканки, кет- 
монни кунига икки-уч марта пешлашга тўғри кел- 
ган экан. Кўп қийналишади. Шунда Маллавой ака 
жўраларига: “Ерга умуман кетмон солмасдан иш- 
ласак нима қилади?” дейди. “Кетмон солмасдан, э, 
эсингни едингми, Маллавой!” — дейишади баъзи 
шериклари кулиб. Маллавой ака пинагини бузмай- 
ди. “Ғўзани, — дейди у, — “шахмат усули”да қир- 
кэмиз. Кейин узунасига хэм, кўндалангига ҳам улов- 
да ишлов берамиз” . Шу билан маслаҳат пишиб, мах- 
сус омоч, макёр ясашади, чигитни 70x70 кенглик- 
даги эгатларга экишади. Икки томонлама ишлаш 
учун ҳозирги чизелга ўхшатиб, тахтадан бир асбоб 
тайёрлашади. Унга орасини етмиш сантиметрли 
қилиб йўғон сим қоқишади. Шу тариқз деҳқонлар 
техника етишмаган замонда ўз мушкулларини ўзла- 
ри енгиллаштиришган.

Маллавой ака янги усулни “Қизил омоч” кол- 
хозида ҳам секин-аста жорий эта бошлайди. У 
амалда ўзини оқлагач, қўшни хўжаликлар ва ту- 
манларга, бутун республика ва ҳапо собиқ итти- 
фоққа оммалашади. Маллавой ака колхозда аввал 
звено бошлиғи, бригадир, кейин ҳосилот кенга- 
ши раиси лавозимларига кўтарилади.

— Маллавой Боқибоев пахта устаси, “шахмат 
усули”нинг ижодкори бўлиб танилганда унинг ёни- 
да менинг отам Нуъмонбой Шарифбой ҳожи ўғли, 
Бўтабой Юнус ўғли, Эшонхўжа Қодирхўжа ўғли, Аб- 
дуқодир Бадалбой ўғли у киши билан ёнма-ён меҳ- 
нат қилишган, — деди биз билан суҳбатда ғир-

вонлик зиёли, Наманган Давлат университети до- 
центи Турсунбой Нўъмонов. — Маллавой ака то- 
монидан ижод қилинган “шахмат усули” пахтачи- 
ликда ва сабзавотчиликда ҳосилдорликни оши- 
ришга асосланган.

“Шахмат усули” кейинчалик квадрат уялаб экиш 
номини олган.

Яқинда “Қизил Ўзбекистон” газетасининг 1953 
йилдаги тахламларини кўздан кечираётиб, газе- 
танинг 1953 йил 22 октябр сонида босилган қиш- 
лоқ хўжалик фанлари номзоди А.Максимованинг 
“Квадрат уялаб экиш ва унинг иқтисодий аҳамия- 
ти” деб номланган мақоласига кўзим тушди. Унда 
шундай жумлалар бор: “Илғор колхозлар картош- 
кани квадрат уялаб экишга жуда катта аҳамият бер- 
мокдалар. Москва области колхозлари бу прогрес- 
сив усулни ёппасига амалга оширишнинг ташаб- 
бускори бўлди. 1953 йилда бу областда квадрат 
уялаб экилган картошка майдони 85 минг гектар- 
га етди ёки колхозлардаги ҳамма картошканинг 
учдан икка қисми шу усулда экилди.

Картошкани квадрат уялаб экиш ва қатор ҳамда 
уя ораларини қирқма “шахмат усули”да ишлаш на- 
тижасида картошкани одатдагича экиб ишлашга 
кэраганда меҳнат сарфлашда “Борец” колхозида 5,5 
мингдан ортиқ, “Пламя” колхозида тахминан 3 минг, 
Молотов номли колхозда 2,5 минг ва Тельман ном- 
ли колхозда 5 мингдан ортиқ ишчи кучи тежалди.

Бу сатрлар Маллавой 'Боқибоев ижод қилган 
“шахмат усули” ўз даврида собиқ иттифоққа ёйи- 
либ, сабзавотчиликда ҳам қўлланганлигидан да- 
лолатдир.”

. Дарҳақиқат, квадрат уялаб экишнинг асосий мо-
ҳияти шундан иборат 
эдики, бу усул экин 
парваришини деярли 
батамом машиналаш- 
тириш ; экинларни 
етиш тириш да сарф 
қилинадиган қўл меҳ- 
натини анча камайти- 
риш, экинлар ҳосил- 
дорлигини ошириш 
ва барвақт етишти- 
риш, қишлоқ хўжали- 
гини сердаромад тар- 
моққа айлантириш им- 
конини берарди.

Шу боисдан ҳам бу 
усул дастлабки давр- 
да қийинчилик, маълум 
қаршиликлар билан 
ўзига йўл очган бўлса 
ҳам, унинг самарадор- 
лиги маълум бўлгач, 
тез оммалашди ва бу 

усул ижодкорининг номи бутун мамлакатга ёйилди.
Бунда, албатта, 1935 йилда Ғирвонда бўлиб, 

Маллавой Боқибоев ҳақида очерк ёзган адибимиз 
Абдулла Қодирийнинг ҳам хизмати бўлган. ,

Бу ҳакда Бахтиёр аканинг рафиқаси, касби 
бўйича шифокор-кардиолог Зоҳида Маллабоева 
биз билан суҳбатда шундай дейди:

— Отамиз Давлатали Маллабоев жуда ажойиб, 
меҳнаткаш инсон эдилар. У киши 1992 йилда вафот 
этганлар. Умрларининг охирида мен билан жуда кўп 
суҳбатда бўлганлар. У киши менга шундай деганди- 
лар: “Отам Маллавой Боқибоев чигитни “шахмат усу- 
ли”да экиб, пахтачиликни ривожлантиришга катта 
ҳисса қўшган инсон эдилар. Шу муносабат билан 
1935 йилда халқимизнинг буюк адиби Абдулла Қо- 
дирий шу ҳовлимизга таиуэиф буюриб, хонадони- 
миз меҳмони бўлганлар. Уша даврда мен саккиз- 
тўққиз яшар эдим. Қодирийнинг боғимиздан анор 
узиб еб, отам билан гурунглашиб турганларини 
ҳамон эслайман. Жуда ажойиб пайтлар эди. Умринг 
охирида шундай воқеаларни эслаб қўмсар экансан” .

Абдулла Қодирийнинг бу очерки биринчи марта 
1937 йилда пахтачилик усталари хэқидаги “Нишон- 
дорлар” номли китобда чоп этилган.

Абдулла Қодирий ўз очеркини ғирвонликлар 
ҳақида латифанамо гаплар билан бошлаган. Бу би- 
лан ёзувчи ғирвонликлар устидан кулмоқчи бўлган 
эмас. Аксинча, худди Болгариянинг Габрово шаҳ- 
ри одамларини эслатадиган содда, ғаройиб ғир- 
вонликлар орасида Маллавой Боқибоев сингари 
доно одамлар ҳам бор, демоқчи бўлган.

Дарҳақиқат, ғирвонликлар ҳақида қизиқ гаплар 
кўп. Биз Ғирвонда бўлганимизда, бу ердагилар во- 
дийлик ҳажвчи Абдуғани Абдуллаев “Ҳолмирза 
Ғирвон” деб номланган китоб ёзганлигини, унда 
ғирвонликлар ҳақида қизиқ гаплар жамланганли- 
гини гапиришди. Бу китоб яқин орада дунё юзи- 
ни кўриб қолса ажаб эмас.

Ғирвонда буюк адиб қадам ранжида қилган 
ҳовли ҳамон бор. Маллавой Боқибоевнинг нева- 
ра, чеваралари бу ҳовли билан фахрланишади.

Маллавой ака деҳқончилик қилган далалардан 
эса 50 гектарчаси қолди. Ғирвоннинг асосий экин 
майдонларини йил сайин кенгайтириб бораётган 
Наманган шаҳри “ютиб” юборган.

Ғирвон ўзи қандай жой? Қачон пайдо бўлган?

“Ш ербулоқ”  ш иркат хўж алиги раиси  
Бахтиёр  М АЛ Л АБО ЕВ  (ўнгда).

Турсунбой Нўъмонов домла бу саволимизга жа- 
воб бериб, шундай дедилар:

— Ғирвоннинг тарихи узоққа бормайди. Биз- 
нинг тахминимизча, тўрт асрни ўз ичига олади. 
“Бобурнома”да Наманган шаҳар дейилмаган, ак- 
синча, “Наманган қэсабаси” дейил- 
ган. “Қасаба” — катта қишлоқ де- 
гани. Демак, Наманганнинг шун- 
дай ёнгинасида жойлашган Ғирвон 
у пайтда қишлоқ ҳам бўлмаган,
“катта қишлоқ” ҳисобланган На- 
манганнинг таркибига кирган.

Ғирвон сўзи “ғарибон” сўзидан 
келиб чиққан, деган тахмин бор.
Кексаларнинг оғиздан-оғизга ўтиб 
келаётган гапларига қараганда, 
қадимда бу ерга беш-олти камба- 
ғал деҳқон келиб, адир ёқасидан 
сув топиб, деҳқончилик қила бош- 
лаган. Шунинг учун ҳам бу “Ғариб- 
лар қишлоғи” деб аталган. “Ғари- 
бон” қишлоғи бориб-бориб “Ғир- 
вон” шаклини олган.

Филология фанлари доктори, 
профессор Собиржон Иброҳимов 
эса “Ғирвон” сўзининг этимологи- 
ясини бошқача изоҳлаган. У “Ги- 
рибон” — кекиртак, шаҳарга кира- 
вериш жой, деган маънони бил- 
дирган, кейинчалик “Ғирвон” шак- 
лини олган, деб таъкидлаган.

Маллавой Боқибоевнинг “шахмат усули” омма- 
лашгач, “Қизил омоч” колхозига “Қизил шахматчи” 
номи берилади. Маллавой Боқибоев бутун респуб- 
ликага танилиб, у Республика Ер ишлари комис- 
сарлиги (ҳозирги қишлоқ ва сув хўжалиги вазир- 
лиги)га тажрибакор агроном бўлиб кўтарилади. Тош- 
кентга оиласи билан кўчиб келиб, Кэшқар маҳалла- 
да — Чемпион кўчасидаги бир ҳовлида яшай бош- 
лайди. У билан ишлаган сафдошлари эса Наманган 
тумани ва вилоятидаги турли колхозларга раис, 
ҳосилот кенгашининг раиси лавозимларига кўтари- 
ладилар.

Маллавой ака эса республика- 
нинг турли вилоятларига тез-тез 
хизмат сафари билан бориб, ўз таж- 
рибасини бутун республикага ёйиш 
билан шуғулланади.

Ўзбекистон пахтачилиги тарихида 
қаҳрамонлар ҳам, ташаббускорлар 
ҳам кўп бўлган. Улар орасида вақт ўти- 
ши билан “миси” чикиб қолган қаҳра- 
монлар, “минг тонначилик ҳаракати” 
сингари асли сохта ташаббуслар ҳам 
бўлган. Аммо Абдулла Қодирий очер- 
кининг қахрамони Маллавой Боқибо- 
ев эса пахтачиликдаги чинакам но- 
ватор, янгилик ижодкори эди. У ижод 
қилган “шахмат усули”га пахтачилик- 
да қарийб ўттиз йил амал қилинди.
1955 йилда Тошкентда Ўрта Осиё рес- 
публикалари ва Озарбойжон пахта- 
корларининг Н.С.Хрушчев иштирок 
этган қурултойи бўлган. Мана шу ан- 
жуманда ҳэм пахтачиликда “шахмат 
усули”ни кенг ёйиш масаласида ан- 
чагина гап бўлган. Фақат 60-йиллар 
бошида пахта теримини машиналаш- 
тириш вазифаси қўйилиб, паст бўйли, 
уя оралари кэлин, машиналарда териш учун кулай 
пахта навларини экишга ўтилгач, “шахмат усули”- 
дан воз кечишга тўғри келади.

1941 йили уруш бошланганда қишлоқ хўжали- 

гида банд бўлган эркакларнинг кўпчилиги фронтга 
кетди. Қиш лоқда
ишчи кучи танқис- М Ш  
лиги сезила бошла- и', , ‘ _________ _____„__ ______
ди. Маллавой ака з ш Н И Н я Н д о ^ И Н Б Ш  
Янгийўл туманидаги 
Халқобод қишлоғига 
колхоз раиси бўлиб 
боради. Бу ерда Қо- 
зоғистон билан чега- 
радош жойлар 
тўқайзор бўлар, 
фронтдан қочганлар 
шу тўқайзорларни
паноҳ қилишганди.
Қочоқлар Ўзбекис- 
тонда таъқибга уч- 
рашса, Қозоғистон- 
га, Қозоғистонда 
таъқибга учрашса,
Ўзбекистон ҳудуди- 
даги тўқайзорларга 
қочиб ўтишарди.

Маҳаллий маъ- 
мурлар Маллавой

М иллий мусиқа 
маданиятимизнинг 
ёрқин юлдузларидан 
бири, ўзбек опера 
санъати устаси, мо- 
ҳир педагог, Ўзбекис- 
тон халқ артисти Са- 
лимахон Хўжаева 
саксон саккиз ёшида 
ҳаётдан кўз юмди.

Салимахон Хўжае- 
ва 1916 йили Тош- 
кент шаҳрида туғил- 
ди. 1936— 1937 йил- 
ларда Тошкент му- 
сиқа билим юртида 
ўқиди. 1937 йилдан 
1941 йилга қадар 
Москва консервато- 
рияси қош идаги 
ўзбек опера студия- 
сида опера санъатидан сабоқ олди.

С.Хўжаева 1941 — 1967 йилларда Алишер Навоий 
номидаги ўзбек давлат академик катта театрида етак- 
чи солистлардан бири бўлиб фаолият кўрсатди. Из- 
ланувчан санъаткор Тошкент давлат консерваториясида 
ўқишни давом эттириб, 1945 йили тугатди.

Йигирма олти йиллик саҳна ҳаёти давомида ноёб 
овоз соҳибаси ўзбек ва жаҳон композиторларининг 
опера спектаклларида бош ролларни юксак маҳорат 
билан ижро этди. Санъаткор “Лайли ва Мажнун” , 
“Фарҳод ва Ширин” , “Тоҳир ва Зуҳра” , “Евгений Оне- 
гин” , “Иоланта” , “Пиковая дама” , “Кармен” спектакл- 
ларида унутилмас образлар яратди.

Салима Хўжаевага XX аср ўзбек санъатида ўчмас 
из қолдирган Муҳиддин Кориёқубов, Булбул Мамедов, 
Карим Зокиров, Бобораҳим Мирзаев, Назира Аҳмедо- 
ва, Ғулом Абдураҳмонов каби санъаткорлар билан бир 
саҳнада роллар ижро этиш насиб этди.

Хонанда репертуаридан Гендель, Моцарт, Шуберт, 
Глинка, Чайковский, Римский-Корсаков каби компози- 
торларнинг шоҳ асарлари ўрин олди. Шу билан бирга, 
С.Хўжаева, Мутаваккил Бурҳонов, Сулаймон Юдаков, 
Ҳамид Раҳимов, Толибжон Содиқов каби юртимизнинг 
буюк композитор ва бастакорлари қўш иқ ҳамда 
романсларининг илк ижрочиси сифатида ҳам танилди.

Истеъдодли санъаткор кўп йиллар мобайнида Тош- 
кент давлат консеваториясида (1961 — 1972) ва Ман- 
нон Уйғур номидаги Тошкент давлат санъат институ- 
тида (1972 — 1984) хонандалик санъати сирларидан 
ёшларга сабоқ берди. Ўзбекистон халқ артисти Сали- 
махон Хўжаеванинг ёрқин хотираси қалбларимизда 
ҳамиша сақланиб қолади.
Ўзбекистон Республикаси Маданият ишлари вазирлиги, 

“ Ўзбектеатр”  ижодий ишлаб чикэриш  бирлашмаси,
Ў збекистон  давл ат консерваторияси , 

Т ош кент давл ат санъат институти

ака олдига шу қочоқлар билан “тил топишиб” , 
тўқайзорларни ўзлаштиришда улар меҳнатидан 
фойдаланишни вазифа қилиб қўяди. Маллавой ака 
бу вазифанинг уддасидан чиқади. Лекин оғир ша- 
роитда меҳнат қилиш унинг соғлигига ёмон таъ- 
сир қилади. У 1943 йил 13 декабрда терлама ка- 
салига чалиниб вафот этади. Хозир унинг қабри 

■ ■ М М Й н а  л қо б о дда
Оталари вафотэтгач, Маллавой 

аканинг оиласи ҳукумат ажратган 
қизил вагонга кўч-кўланини ортиб, 
Ғирвонга кўчиб келади.

Маллавой акадан уч ўғил, бир қцз 
қолган. Шулардан бири Давлатали 
Маллабоев. У отаси изидан бориб, 
1951 йилда Тошкент қишлоқ хўжа- 
лик институтини тугатиб келгани- 
дан сўнг умрининг охиригача пах- 
тачилик билан шуғулланди. Дастлаб 
МТС директори бўлиб ишлади. Сўнг 
“Наманган” совхозида директор, 
Тўрақўрғон райкомида мафкура 
бўйича котиб, Ғирвондаги Сверд- 
лов колхозида узоқ йиллар раис 
бўлиб ишлади. Отаси изидан бо- 
риб, кўп иззат-ҳурматларга сазовор 
бўлди. Бир неча марта Ўзбекистон 
Олий Советига депутат, қўша-кўша 
орденлар сох^би бўлди.

Давлатали аканинг тўнғич ўғли 
Бахтиёр Маллабоев ҳам ота-бобо- 
лари касбига содиқ қолди. У ҳам 
1972 йилда Тошкент қишлоқ хўжа- 

лик институтини битиргандан бери узлуксиз қиш- 
лоқ хўжалигида меҳнат қилиб келмокда.

Бахтиёр аканинг уч фарзанди бор. Уларнинг 
тўнғичи Ботиржон^ Маллабоев Наманган давлат 
университетининг Ўзбекистон тарихи кафедрасида 
ўқитувчи. Ҳозир у “Хўжа Аҳрор Валий вақфлари” 
мавзуида номзодлик диссертацияси ёқлаш учун 
тайёргарлик кўрмокда.

Иккинчи ўғли Маллабоев Жобир эса Мирзо Улуғ- 
бек номидаги Ўзбекистон Миллий университетини 
2000 йилда тугаплаб, “Умид” жамғармаси грантини 
ютиб, АҚШнинг Техас штатидаги университет ма- 
гистратурасида ўқиб келди. Ҳозир Тошкентдаги “Ве-

стминстер” университетида 
дарс бермокда.

Кенжа фарзанд Маллабое- 
ва Севара эса Наманган шаҳ- 
рида тиббиёт коллежи тала- 
баси.

Қаранг! Аср бошида На- 
манганга поезд келганда 
“қора махлуқ” олдига беда 
солмоқчи бўлган содда ғир- 
вонликларнинг авлодлари
бугун мустақиллигимиз шаро-
фати билан АҚШнинг Техас 
университетида ўқиса, Вест- 
минстер университетида 
дарс берса! Буни аҳамияти 
жиҳатидан Маллавой Боқибо- 
евнинг пахтачиликдаги ижод- 
корлигидан кам бўлмаган 
ҳодиса дейиш мумкин.

Ғирвонликлар ўз ҳамқиш- 
лоқлари Маллавой Боқибоев- 
ни яхши билишади ва у би- 
лан фахрланишади. Ғирвон- 
даги бир мактаб ва бир кўча 
Маллавой Боқибоевнинг 

номи билан аталган. Мактабда бу инсон номи тил- 
га олинганда, албатта ёзувчи Абдулла Қодирийни 
эслашади. Буюк адиб 30-йилларда Ғирвонда бўлиб, 
ҳамқишлоқлари Маллавой Боқибоев ҳақида очерк 
ёзиб, уни республикага танитганидан фахрланиб
юришади.

Алиназар ЭГАМНАЗАРОВ

вестминстер универскштм ўкитувчиси
Ж обир М АЛ Л АБО ЕВ

ДОИМИИ ҲАМРОҲ к « « ч » И и » . и . (

Журналист Юсуф Бердиев Узбвкистом Қаҳрамонлари хдкида-
ги туркум очерклари, шунингдек, илгор замондошларимиз
ҳаё! и ва фаолиятидан ҳикоя қилувчи публицистик асарлари
билан кўпчиликк<1 яхши таниш. Якинда ижодкорнинг “Қикмат*
ли дунё” китбби уқувчилар эътиборига ҳдвола қилинди Ўэбе-
кистон Республикаси Фанлар Академиясининг “Фан” нашриё-
ти томонидан тайёрланиб чоп этилган ушбу Уаига хос бадиий- 
публицистик қиссадир.

Унда машҳур замомдошларимиздам бири ҳақида ҳикоя қили-
нади Аниқроги, китобда Тршквнт яқинидаги Қумариқ қишло-
гида гугилган, ўз маҳнат фаолиягини оддий кетмончиликдан
бошлаб, сунгра габелчилик, бригадирлик, ишчиляр қУмитасига

етакчилик, муовинлик, давлат хўжалигига раҳбарлик каби вазифалаода ўзини
кўрсагган. Зангиотадай ихтисослашган йирик туманни бир неча йил муваФФа-
қиягли бошқарган Раҳмагилла Қамбаров гўгрисида батафсил сўз юоитилади
Китобдан асар қаҳрамони сафдошлари ва шогирдларининг хотиралари ҳам 
урии олган. к  к

Китобга Йўлдош Муқимов сўэбоши ёзган, мухаррир Жомибек Субҳон Китоб 
минг нусхада чоп эгилган. ’

Чингиз Айтматов етмиш бешга тўлиб, тўй қила- 
ётган эмиш! Ё тавба, куни кеча биз Парижда 
ЮНЕСКОнинг катта залида унинг етмиш йиллиги- 
ни ўтказган эдик-ку! Наҳот беш йил шу қадар тез 
ўтиб кетган бўлса?.. Ҳа, ҳаёт шундай ғаройиб экан: 
инсон кексайган сайин умри тошқин дарёдек ши- 
тоб билан ўтиб кетаркан...

Биз Чингиз Айтматов билан қирқ йил аввал та- 
нишганмиз...

Чингиз эллик ёшга тўлганда қирғиз халқи унинг 
тўйини зўр тантана билан нишонлаган эди. Бу туй 
Қирғизистон пойтахтида эмас, адибнинг туғилган 
юрти Таласда ўтганди. Унга каминадан ташқари, тар- 
жимони Асил Рашидов, шоир 
Шукрулло, атоқли олим, про- Одил ЁҚУБОВ 
фессор Шобат Хўжаев ва
Чингизнинг юртдоши Зиёд н ш .  ШШШШШЛШ 
Есенбоевлар таклиф И ррИ ! 
қилинган эди. Биринчи
кеча Таласда бўлдик. Чин- | ^ И | |  Ш
гизнинг синглиси билан ку- Н «  Ш р и Ш  Ш
ёви ҳўкиз сўйиб, бешбар- И
моқтайёрлаб, каттадастур- Ш ж И р ! к |
хон ёзишган экан. Кеча ЛЁ§ Ш Й  Н
жуда гўзал ва самимий
ўтди. Езувчи ўша м а ҳа л -1 ||||
даёқ «Жамила», «Гулсара», ^||§§ * | | Ш
«Оқ кема» каби асарларни я ж  В
яратиб, номи жаҳонга та- Ё |. Н
нилган эди. Шунинг учун
ҳам кечада сўзга чик)<энлар
унингўзидан кўра, асарла-
ри ҳақида кўп гапиришди. Ш Й Е
Адибнинг ўзи эса бу мақ- ^
товлардан уялиб, ногиқ- "  ШШ

бот-бог
')уларл.и Рп.мгп рлхмп!. М Ш Ш к  Ш Ж
лекин мактовлар қисқароқ
бўлсин, бешбармоқ совуб 
қолади-ку, оғайнилар!» деб ;
ҳазиллашиб қўярди. Эрта-■  
сига юбилей тантаналари ■
Чингиз туғилган Шакар I  \  } '
қишлоғига кўчди. Бу қиш- ■  \   ̂ гЯ
лоқни кўрган одам дарҳ- ■  1
о/1 сезарди: езувчи асар- В 1
ларидагитабиаттасвирла- ■  Л
ри, ҳамма-ҳаммаси шу Ш  1
қишлок гўзаллигидан Н |  4
олинган моҳирона нусха В  I
экан. Ўшанда мени яна Н |  Ш  , * Н Н |
бир нарса лол қолдирди. 1 .
Овулга кираверишда кат- Н к К ? в !Ш И Н Н Н М  
та оломон йиғилган. Унинг орасида бошларига оппоқ 
қордек удана буркаб олган бир гуруҳ кекса аёллар 
турарди. Биз машиналардан тушишимиз билан бу кам- 
пирлар кўзларида ёш, югуриб келиб Чингизни ўраб 
олишди-ю, уни қучоқлаб йиғлаб юборишди. Шунда 
мен Чингиз нима қиларкан деб, зимдан кузатиб тур- 
дим. Чингиз ҳам кўзига ёш олиб, кампирлар билан 
қучоқлашиб кўришди, уларнинг елкаларини силаб 
илиқ сўзлар айтди.

Кейин билсам, Чингиз уруш йиллари шу овул- 
да қишлоқ кенгаши котиби бўлиб ишлаган ва 
фронтдан келган «қора хат»ларни бева аёлларга 
топширмасдан, қишлоқ кенгашининг пўлат санди- 
ғига солиб қўяверган экан.

Бизнинг боришимиздан олдин Чингизнинг эллик 
йиллигига атаб катта кинотеатр курилган, кинотеатр- 
нинг катта залида унинг юбилейи муносабати билан 
фотокўргазма ташкил этилган экан. Фотокўргазмага 
қўйилган суратлардан бири мени, айниқса, ҳайратга 
солди. Унда шундай манзара мухрланган эди: Биш- 
кек аэродромига келиб кўнган самолётдан собиқ ит- 
тифоқ ҳукумати бошлиғи Косигин тушиб келяпти. 
Қирғизистон раҳбарлари уни қарши олгани само- 
лёттомон интилишяпти. Уларнинг сафи бошида қир- 
ғиз раҳбари эмас, Чингиз Айтматов боряпти. Иккин- 
чи суратда улар кулишиб кўришяпти... Бир қарашда, 
жуда оддий туюладиган бу манзаралар оддий, лекин 
айни замонда улуғ ҳақиқатни англатади.

Бу воқеалардан кейин анчагача Чингиз билан 
кўриша олмадим. Кейин такдир тақозоси билан у 
ҳам, мен ҳам собиқ иттифоқнинг депутати бўлиб

қолдик. Уша йиллар халқимизнинг бошига оғир кун- 
лар тушган, бўҳгонлар ёғилган пайтлар эди. Ва биз 
ҳаммамиз бу мудҳиш, ёвуз туҳматлардан изтироб 
чекиб юргандик. Бир кун бир дўстимиз «Правда» 
газетасини кўтариб келиб қолди, бундоқ ўқиб 
кўрсам Чингиз бу газетадаги мақоласида халқи- 
мизни қаттиқ ҳимоя қилибди, ўзбекларни Марка- 
зий Осиёнинг юксак маданиятли, буюк халқи экан- 
лигини айтиб, Москва матбуоти ва телевидение- 
сидаги чиқишларни рад этибди.

Мен унча ҳам кўнгли бўш одам эмасман. Бизни 
Чингиз билан яқинлаштирган сабаблардан бири шуки, 
иккимизнинг ҳам отамиз машъум 37-йиллар қатағо- 
нининг курбони бўлишган ва болаликда кўп мусибат- 
ларни кўравериб дийдамиз қотиб кетган. Лекин мен 
ўша мақолани ўқиб, беихтиёр кўзимга ёш олдим.

рият менинг гапларимга қўшилмади. Сенинг юби- 
лейингни қирғиз халқи талаби билан ўтказяпмиз. 
Шунинг учун сен ҳамма улуғ гапларни тоқат билан 
эшитишингга тўғри келади, деб жавоб беришди”.

Юбилейлар масаласида Чингиз эмас, халқ ҳақ 
деб ўйлайман. Тўғри, гап адиб хизматларини яна 
бир бор юксак баҳолаб, унга таъзим бажо келти- 
ришда эмас. Балки у яратган асарларни яна бир 
хаёлдан ўтказиш, уларни ўрганиш; бу асарлар та- 
гида ётган теран ўйлар, ҳаёт ва жамият, инсоният 
учун сабоқ бўла оладиган фикр-мулоҳазалардан 
баҳраманд бўлишдир. ★ * *

— Йўқ, бу сафар уйингга боролмайман — деди 
Чингиз бир гал Тошкентга келганида. — Яхшиси 
бундай қилайлик. Мен эрталаб машинада туғил-

май, виждонимни қийнаб юрди.
Кунлардан бир кун журналларимизнинг биридан 

телефон қилишди: «Чингиз Айтматов билан кўп му- 
лоқотда бўлган экансиз, таассуротларингиз ҳақида 
ўртача ҳажмда бир мақола ёзиб берсангиз». Мен 
рози бўлдим. Очеркимда Чингиз билан қилган суҳ- 
батларим, олган таассуротларим, мени лол қолдир- 
ган гаплари — ҳаммасини батафсил ёздим. Орадан 
бир-икки ой ўтди. Журнал босмадан чикди. Лекин 
не кўз билан кўрайки, Чингиз гапириб берган энг 
қимматли тафсилотлар олиб ташланибди. Оқибат- 
да очерк пати юлиниб, думи кесилган қушга ўхшаб 
қолибди. Кейин билсам, ҳушёр муҳаррирга Чингиз- 
нинг: «Қишлоғимга эртароқ етиб борай, оламдан 
ўтганлар бор, уларга фотиҳа ўқийман, жўраларим 
билан ётиб дардлашамиз», деган гаплари ёқмапти.

■ ■ М Н к  Чингиз Айтматов катта ёзув- 
к чи’ у ^ундай гапларни гапи-

■ И  юлинган қушчага ўхшаб қол-
Ш р  ган очеркимга кўзи тушма-

кан-ўтавераркан, биров ун- 
дан бахраманд бўлиб, боғ-роғ яратар экан, биров ло- 
КЭйдлик, дангасалик килиб ҳеч нарса қилмай ўтиб 
кетавераркан. Чингизнинг Шакарда ўтган унутилмас 
тўйига ҳам йигирма йилдан ошибди. Одатда, эллик- 
дан ошгандан кейин, ижодкорнинг истеъдоди сўна 
бошлайди, қалами хэм, ақл-заковати ҳам сусая бош- 
лайди, дейишади. Ўйлайманки, бу «назария» Чингиз 
Айтматов ижодига сираям тўғри келмайди. У ўзи- 
нинг дунёни лол қолдирган «Асрга татигулик кун», 
«Кунда», «Кассандра тамғаси» романларини эллик- 
дан ошгандан кейин ёзди. «Кунда» ва, айниқса, «Аср- 
га татигулик кун» уни бугун жаҳон адабиётининг 
ғаройиб ёзувчиси Габриэл Маркесга тенг миқёсга 
олиб чикди. Чингиз яратган Манкурт образи, тўғри- 
роғи, бу сўз китобхонларни ларзага солиб, сотқин- 
лик тимсоли сифатида дунёнинг барча тилларига 
кириб кетди! Шу жиҳэтдан олиб қараганда, Чингиз 
менга Ҳимолай тоғининг Жамолунгма чўққисини забт 
этишга киришган альпинистларни эслатади. Фарқи 
фақат шундаки, Жамолунгмани забт этишга ахд 
қилишган ўнлаб, балки юзлаб забардаст альпинист- 
лар бу чўкқини забт этолмай, орқэсига чекинганлар 
ёки фожиали ҳалок бўлганлар. Чингиз ҳақида эса 
бугун ҳеч иккиланмай айтиш мумкин: у санъат соҳа- 
сидаги бу осмонўпар чўққини забт этди! Эндиликда 
у ҳеч иш қилмай, эришган зафарларининг гаштини 
суриб, роҳэту фароғатда яшайвериши ҳам мумкин. 
Лекин бу кайфият унга ёт. Айни замонда у: «Ҳозир 
қанақа асар ёзяпсиз?» деган саволни кўп хушлайвер- 
майди. «Ҳа, энди, бир нарсани қоралаяпман. Ноу- 
мид шайтон, балки бир нима чиқиб қолар», дея ку- 
либ куя қолади.

Кўплар сиртдан Чингизни ўта мағрур инсон, улуғ 
ёзувчи, унга яқинлашиш кийин, деб ўйлашади. Аслида 
эса, у ҳаётда жуда содца, хэтто болатабиат бир инсон.

Чингиз Тошкентга келди. У Ўзбекистонда ўтган 
кирғиз маданияти кунларида иштирок этди. Бир неча 
кун Ассамблея (Марказий Осиё халқлари мадания- 
ти ассамблеяси) ишлари билан шуғулланди. Ўзбе- 
кистон Миллий университети, Тошкент Давлат тех- 
ника университети талабалари ва олимлари билан 
учрашди. Сафарининг иккинчи куни биз Ўтрорга 
бордик. Албатга, ҳозирги Ўтрор Чингизхон қўшин- 
ларига биринчи бўлиб кўкрагини тутиб берган ва 
олти ой таслим бўлмаган қадимий Ўтрордан жуда 
йироқ, унинг ғарибгина бир сояси, дейиш мумкин. 
Лекин ҳозирги шаҳарчада ўша буюк ва мағрур Ўтрор 
ҳақида, Чингизхон лашкарлари билан мардона ку- 
рашган довюрак ўғлонлари тўғрисида озгина бўлса- 
да тасаввур берувчи катта музей бор. Биз музейни 
бориб кўрдик. Кейин шаҳар марказидаги санъат са- 
ройида учрашув бўлди, учрашувдан кейин ташқари- 
га чиқсак, музей олдидаги майдонда беш-олтита нор 
туя чўккалаб ётипти. Шаҳар ҳокими Чингизни катта 
бир туянинг олдига бошлаб бориб:

— Бу сизнинг Қора Норингиз, — деди. — Миниб 
кўринг, Чингиз оға.

— Менинг Қора Норим бўлса, минайин! — Чин- 
гиз шундай деб кулди-да, туяга минди. Майдонда 
қийқириқ бўлиб кетди. Чингиз дастхат кутаётган 
ёшларга қараб:

— Олиб келинглар китобларинти!—дея мурожаат

ган овулим Шакарга йўлга чиқаман. Сен анов Қо- 
зоғистон чегарасидаги чойхонангга жой қилдир. 
Мен соат ўнга етиб бораман. Ўша ерда бирор соат 
гаплашиб ўтирамиз. Кейин сен мени Қозоғистон 
чегарасидан ўтказиб қўясан.

Мен дастурхон тузашни жиянларимга топшир- 
дим. (Улар ҳам Чингизнй кўришга, албатта, муш- 
тоқ эди.) Эрталаб тўққиз яримда етиб борсам ука- 
ларим тўкин дастурхон тузаб қўйишибди.

Чингиз роппа-роса ўнда етиб келди (у доим соат- 
га қараб иш қилади). Бир соат кэндай ўтиб кетгани- 
ни билмайман. Бошида айтганимдай, ниҳоятда суҳ- 
бати ширин, дунё ва ҳаёт тўғрисида теран мушоҳада 
юритадиган Чингиз бу сафар ҳам кўп қизиқ ҳангома- 
ларни гапириб берди. Ўшанда мен биринчи марта 
ундан Андрей Сахаров тўғрисида эшитдим. Бу олим 
водород бомбасини ихтиро қилгани учун уч марта 
юксак унвонга мушарраф бўлган, собиқ СССРнинг 
барча мукофотларини олган, деди Чингиз. Энди у 
унвону мукофотлари, шоҳона уйларию кўркам дала- 
ҳовлилари — барчасидан воз кечган, ҳатто ўзи ярат- 
ган водород бомбасини ҳам қоралаб чиққан. Ҳозир 
Москвадан ҳайдалиб, Волга бўйидаги бир шаҳарча- 
да ғарибона ҳаёт кечирмокда. Кэра, нобоп давр қан- 
чалик буюк инсонларни яралашга қодир экан!

Роппа-роса соат ўн бирда Чингиз кетишга ижо- 
зат сўради. Мен: яна бироз ўтир, суҳбатингга 
тўймай қолдик-ку, деб илтимос қилдим.

— Йўқ, Одил, — деди Чингиз. — Мен Таласдаги 
туғилиб катта бўлган овулим Шакарга барвақт етиб 
боришим керак. Дунёнинг икир-чикир ишлари би- 
лан бўлиб, бир-икки йилдан бери боролмаганман. 
Оламдан ўтган одамлар бор, уларнинг хонадонла- 
рига бориб, фотиҳа ўқишим, кўнгил сўрашим керак. 
Борсам, албатта, учрашамиз, ётиб дардлашамиз, ёш- 
лигимизни эслаймиз, деб ваъда қилганман.

Чингиз яна шундай деб мийиғида кулиб қўйди:
— Улар, бахтли одамлар, Одил. Бир қўйнинг 

гуштини қозонга солишади. Кейин сен билан мен 
ҳўплаб ўтирган манов балони (ароқни демоқчи) шо- 
косаларга тўлдириб, бир кўтаришда олишади-да, 
калла гўштидан уриб, бир-бирини аския қилиша- 
ди, гурунглашади, «қаҳ-қэҳ» отиб кулишади, яйра- 
шади. Улар ўзларича бахтли одамлар. Биз энди 
улардай бўлолмаймиз. Ётсак-турсак элни ўйлай- 
миз, халқимизнинг келажагига қайғурамиз, ташвиш 
чекамиз. Мен бу ташвишларимни уларга айтсам, 
тенгдошларим устимдан кулишади. «Ай, Чингиз, 
Худодан қўрқсанг-чи! — дейишади 'улар. — Кўйла- 
гингнинг ёқасидан белбоғинггача орден-медал. Ол- 
маган мукофотинг қолмади. Тағин недан нолийсан?» 
деб таажжубга тушишади. Лекин мен уларни яхши 
кўраман, соғинаман. Сабаби — энг ёруғ, энг бахт- 
ли кунларим шулар билан ўтган. Хўп, зиёфатинг 
учун раҳмат, энди менга рухсат!

Мен уни Қозоғистон чегарасигача кузатиб 
қўйиб, орқамга қайтдим.^Йўл-йўлакай айтган гап- 
ларини ўйлаб келдим. Ўзимдан ўзим: «Сен ҳам 
туғилган элингга бориб турасанми, борганингда 
оламдан ўтганларни йўқлаб, руҳларини шод эта- 
санми, оила аъзоларидан кўнгил сўрайсанми?» деб 
сўрайман. Бу саволлар узоқ вақт хаёлимдан чиқ-

Қирғиз халқи ҳар ўн йилда (баъзан беш йилда) 
азиз фарзандининг тўйларини улкан бир тадбир да- 
ражасида ўтказиб келяпти. Лекин бу тантаналарнинг 
бари, назаримда, Чингиз Айтматовнинг Парижда 
ўтган етмиш йиллигига тенг кела олмайди. Париж- 
даги юбилей ЮНЕСКОнинг катта маросимлар ни- 
шонланадиган саройида бўлиб ўтди. Унга дунёнинг 
қарийб барча мамлакатидан вакиллар: атоқли ёзув- 
чилар, шоирлар, санъаткорлар, Чингиз Айтматов 
ижодининг билимдони бўлмиш атоқли олимлар ке- 
лишди. Ўйлайманки, Чингиз ҳақидаги энг илиқ, энг 
дўстона, энг теран гаплар ҳам ўшанда — ЮНЕСКО 
саройидаги кечада айтилди. Шунда мен, «Чингиз 
бу мақговларни қандай қэбул қиларкан», деб ундан 
кўзимни-узмай ўтирдим. Иўқ, Чингиз ўзини жуда 
яхши тутди, мақтовлардан талтайиб кетмасдан, гўё 
оддий, жуда оддий гаплар айтилаётгандек, сокин ва 
вазмин ўтирди. Танаффус пайтларида эса пастга ту- 
шиб, одамлар орасида узоқ-яқиндан тўйга келган 
адиб ва олимларнинг кўнглини олишга уриниб, ши- 
рин сўзи билан ҳаммани хушнуд этиб юрди. Шун- 
да, мен ичимда яна бир бор унга қойил қолдим.

Париждан кейин юбилей тантаналари Бишкек- 
да давом этди. Мен ўзбек делегацияси номидан 
совғаларимизни топшириб бир-икки оғиз ширин 
гап айтмоқчи бўлган эдим, у: «Қўй, Одил, мен бун- 
дай юбилейлар ортиқча эканини яхши тушунаман. 
Ҳатто хат ёзиб, ҳозирги иқтисодий қийин шароит- 
да ёзувчи одамнинг катта тўй қилиши уят-ку, деб 
раҳбариятга мурожаатҳам қилдим... Бироқраҳба-

беғубор қаҳқаҳаси ҳам бор... Булар бар- 
часи бадиий жиҳатдан мужассамлашиб, 
бизга халқимизнинг миллий руҳи ҳақида 
тасаввур беради.

Буюк шоирона муҳаббат барча замон- 
ларда халқнинг юзлаб ва минглаб ўғлон- 
ларига илҳом бағишлаб келган. Севгув- 
чилар қалбида адабий порлаб турувчи ҳар 
бир шундай муҳаббат ўз ёғдуси билан 
атроф оламни мунаввар этиб, миллий 
руҳ хазинасига ўзининг маънавий улуши- 
ни қўшади. Миллий руҳ — халқ мулки, 
аммо буюк шоирона муҳаббат билан унга 
қувват бахш этиш фақат даҳо ижодкор- 
ларгагина насиб этади.

Ушбу парчада Навоий муҳаббатининг 
эзгу моҳиятини ифодаларкан, Ойбек юк- 
сак бадиий маҳорат ила фалсафадаги 
асосий саволни кўндаланг қўйишга му-

Улуғ адиблар билан оддий одамлар аро 
руҳий бир муштараклик бор. Бу, аввало, 
уларнинг муҳаббатга бўлган муносабати- 
да намоён бўлади. Навоий ва Ойбек ижод- 
ларида акс этган мана шу улуғ ва оддий 
кишилар руҳиятидаги уйғунлик бизни 
миллий руҳҳақида сўз юритишга ундади. 
Яна аникроғи, Президентимизнинг совет 
даврида яшаб ижод этган ёзувчиларимиз 
асарлари миллий руҳ билан суғорилган- 
лиги тўғрисидаги методологик фикрла- 
Ри шунга даъват этди. Бу, шубҳасиз, ян- 
гича қараш эди.

Миллий руҳ шахсда ва бадиий асар- 
ларда қандай акс этади? Бунда шу нар- 
сани таъкидлаш керакки, ҳар бир шахс- 
нинг ички моҳиятини ташкил этган ўзига 
хослиги, миллий руҳи миллатни бирлаш- 
тиради, жипслайди. Шу боисдан, албат- 
та, ҳар бир ўзбек ўз халқи руҳини сўзда 
муфассал таърифлаб беролмаса-да, бу 
*акда аниқ тасаввурга эга.

Миллий руҳ ҳақида гап кетар экан, энг 
аввало, буюк аждодларимиз бизга мерос 
қолдирган миллий анъаналар ва қадри- 
ятлар маънавиятимиз сарчашмаси ҳисоб- 
ланишини таъкидлашимиз лозим. Мил- 
лий руҳ( албатта, объектив бир тушунча, 
аммо шу билан бирга, ҳар биримизнинг 
қалбимизда яшайдиган, ҳар бир шахс уни 
ўзича тушунадиган маънавий мазмунга эга 
бўлгани жиҳатидан у субъектив омил ҳам. 
Бинобарин, у чексиз, бепоён, мазмунан 
бой ва мураккаб.

Маълумки, ҳар бир миллат муайян за- 
минда яшайди. Бу заминнинг ўзига хос 
табиати, унда етишадиган ноз-неъматлар, 
ўзига хос иқлим, йил фасллари, ҳайвоно- 
ту наботот, жами борлиқ — барчаси мил- 
лий руҳ тимсолида мазкур заминда туғи- 
либ ўсган ва яшайдиган одамнинг қалби- 
га сингган бўлади ва,. албатта, унинг иро- 
даси, қобилияти, виждони, фазилатлари- 
га боғлиқ равишда тажассум топади.

Энди ғайриоддий туюлса ҳам, бир гап- 
ни дангал айтиш лозим — ўша тоталитар 
совет даврида яратилган айрим асарлар 
қанчалик истеъдод билан яратилган 
бўлса, шу даражада миллий руҳбилан ҳам 
суғорилган эди. Бошқача бўлиши мумкин 
эмас, чунки руҳ — миллатнинг асосий 
маънавий сифатидир. Бу миллий руҳ 
қаҳрамонлар мулоҳазаларида, уларнинг 
одамийлик ҳақидаги гушунчаларида, ор- 
номус, адолатпарварлик, эзгулик ва ёвуз-
лик ҳақидаги уйларида, уларнинг дунё- 
ни ҳис қилишида намоён бўлади. Дуне- 
ни ҳис этиш миллий руҳнинг асл табиа- 
тига хос ҳодиса.

Ўзбек адабиётининг энг дурдона асар-

ларидан бири ҳисобланмиш Ойбекнинг 
"Навоий" романини мутолаа қилган киши 
ўз маънавий дунёсини миллатимиз 
қуёши — Алишер Навоий даҳосига хос 
маънавият ила у ёки бу даражада бойит- 
маслиги мумкин эмас. Бинобарин, Али- 
шер Навоий ижоди теран миллий руҳ 
билан йўғрилганига ҳеч ким шубҳа қил- 
майди. Улуғ мутафаккир шахсиятида мил- 
лий руҳ мукаммал тарзда мужассам бўлган 
ва бу хусусият Ойбекнинг “Навоий” ро- 
манида ҳам ёрқин ифодаланган.

Барчамиз Алишер Навоий муҳаббати 
ҳақида эшитганмиз. Аммо фақат Ойбек- 
кина қуйидаги каби сатрларда унинг ғам- 
андуҳ ва фожиага тўлиқ моҳиятини ҳар 
бир ўқувчининг қалбига етказа олгандек:

“Навоий жуда ғамгин, эзилган кўринар- 
ди. Шайх Бахлул бир оғиз сўз айтишга 
ботинмай, жимгина чиқиб кетди.

Навоий устки тўнини ечди, саллани 
қозикқа илиб, енгил такр кийди-да, очиқда- 
ричага яқин, шам олдида ўтирди. Дарича- 
дан богчага қаради. Ойнинг катта олтин 
гардиши дарахтлар орасидан унга томон 
юмалагандай... Адл сарвларнинг нозанин 
крматларидан нур мавжланиб оқарди. Гул- 
ларнинг кўркам тожлари шундай яшнаган 
эдики, ҳатто уларнинг ерга тушган сояла- 
ри ҳам жонлидай, сехрли, гўзал туюларди. 
Бу танҳо гўзал кеча, ҳалиги қонли рўё 
шоирнинг фикрида узоқ, эски бир хотира- 
ни жонлантирди. Юрагининг то қаьрида 
бир ҳасрат оловланиб, бугун фикрини, бу- 
тун борлигини куйдириб қовжиратгандай 
бўлци. Шундай латиф бир кечада, кичкина, 
лекин парилар масканидай хаёлий, гўзал- 
лик, гинлик билан тўла бир богчада ҳусн- 
нинг, одоб ва ақпнинг, нознинг, энг шоиро- 
на ҳисларнинг мукаммал тажассуми, тим- 
соли бўлган бир қиз билан бирга кечирил- 
ган, фақат яшин каби ёниб, абадиятнинг 
кўйнига сингган дакркдлар.., У кизнинг най- 
дай майин овози, лабларининг қизил, тоза 
гунчаси багишлаган бўсалар... Қани удил- 
бар! Қани у, шеърнинг, илҳомнинг гуган- 
мас нур-чашмаси! Ҳайҳот, уни қайдан топ- 
син! Қуюндек саҳроларда югурсин, савр 
ойининг булутларидек ўкириб кўз ёшла- 
ридан селлар оқизсин — унинг изига етиш- 
мас, ...Унинг излари будунёдан ўчган. Аба~ 
диян алвидо, севги! Буюк сирга, афсонага 
айланган муҳаббат, алвидо!

...Навоий ўзини йўқотган каби узоқ вақт 
дард билан, жим, сокин ўтирди. Сўнг огир 
сўлиш олди. Бир томонга қийшайган шам 
ни тўгрилади. Хонгахта устидаги қогозлар- 
ни хомуш варақлади. Сўнгги саҳифага кўз 
ташлади: Фарҳод гог қазишда! Ол гиндо - 
вот ичидан қаламни олди. Сиёҳга озгина

ваффақ бўлди: модда ва руҳни нима боғ- 
лаб туради? Ҳаёт ва руҳоният ўртасида- 
ги уйғунлик нимадан иборат? Борлиқнинг 
маъноси нимада? Бу дунёга келиб кетиш- 
нинг-чи? Шу каби саволлар қаршисида 
Навоийнинг севги изҳори кишини чуқур 
хаёлга толдиради.

Даҳолар учун ҳам, оддий одамлар учун 
ҳам борлиқ олам ва тириклик маъноси — 
ягона маҳбуба. Ундан жудо бўлиш ёруғ 
оламнинг зулматга айланиши билан ба- 
робар. Шу билан улар учун гўё ҳаёт туга- 
ган, яшашдан ҳеч қандай маъно йўкдай... 
Бу муаммо даставвал қарагандан кўра 
кенгроқ ва чуқуррокдир.

Ким яқин кишиси — онаси, отаси, ака 
ё укаси, қариндош-уруғи ё дўстидан ай- 
рилиб, ҳаётда ҳеч бўлмаса бир марта 
ғам-қайғуни бошдан кечирмаган? Бундай 
ҳолда дунё қоронғи кўриниб, ғамхонага 
айланади. Бундай озурда жонлар учун на- 
жот борми? Нажот — миллий руҳни ҳис 
этишда. Бу миллий руҳ, фикримизча, 
миллий ғурурнинг энг қудратли маъна- 
вий асоси, улкан иродани ҳам тарбия- 
лашга қодир.

Ойбек истеьдодининг ҳайратомуз ба- 
диий қудрати айнан буюк аждодимиз — 
Навоий бобомизга бағишланган романда 
ўз аксини топди, авж пардага кўтарилди. 
Навоий замонидан узоқлаш ганим из 
сайин у давр ҳақида асар ярагиш шунча 
қийинлашиб, мураккаблашиб бораверди. 
Чунки ўша давр руҳининг халқ ёдида сақ- 
ланиб келаётган дастлабки шуъласи ва 
ёлқини хиралаша боради. Ойбек ўзининг 
гарихий вазифасини чуқур қис этган ва 
бурчини англаган ҳолда, буюк вазифани 
адо этиб, темурийлар руҳини янгидан 
жонлантиришга муваффақ бўлди, кела- 
жакдаги ижодкорлар учун ҳам ҳеч қачон 
эсдан чиқмайдиган хизмат қилди.

Баъзиларга “Навоий" романини ортиқ- 
ча мақтаб юбораётгандек туюлса ҳам ажаб

минбарга чиқиб олиб, “Алишер Навоий” пиесасининг му- 
аллифлари ва мени тоза савалаб кетди. Ҳали-ҳалигача 
унинг ғаразли танк^дий сўзлари кулогим остидан кет- 
майди, багримга ништардек ботади. Унинг гапларини 
айнан келтиришга ҳаракат қиламан:

Уйғун ва Иззат Султон вазир, феодал Алишер На- 
воийнинг ҳаёти ва фаолиятини идеаллаштириб 
кўрсатганлар, феодалнинг қўлига партия билети топ- 
ширишларигина қолган, холос. Абдусаматов диплом 
ишининг раҳбари Шайхзода эса  ёш мутахассиснинг 
хатоларини тўғрилаш, унга йўл-йўриқ кўрсатиш ўрни- 
га, уни чалғитган ва адаштирган, оқибатда ғоявий- 
сиёсий хатоларни янада чуқурлаштирган...

Хаёлим кечаги кунга, диплом ишимни ёқлаш 
жараёнига кетди. “Алишер Навоий” пиесасига ( 
бағишланган ишим ҳақида профессор Абдураҳ- /  
мон Саъдий, доцент З.Мирҳожиев “аъло” баҳо /  А 
куйгандилар. Айниқса, профессорнинг “Абдуса- /  *  
матовнинг иши Уйғун ва Иззат Султон асарига /  
бағишланган кенг кўламли жиддий тадкиқот, иш <

қандай сўз топиб айтай шу дамдаги ҳолатимни... Аранг 
ўзимни тутдим, сир бой бермасликка интилдим. Шуни 
ҳам айтиб ўгишим керакки, устозни кўриб деярли барча 
комиссия аъзолари эзилиб, унга боқдилар. Фақат Р.Аб- 
дураҳмоновда шафқэт сезилмади. Комиссия аъзолари 
Шайхзодани сўроққа тутдилар, у асосли далиллар билан 
ўзининг ҳақлитни исботлади. Бу ҳакқоний жавоблар Р.А6- 
дураҳмоновгагина маъкул тушмади, шекилли, устозга дўқ 
қила бошлади, ғоявий-сиёсий хатолар ижодида учраган- 
лигини таъкидламок^и бўлди. Бизлар, бошқа комиссия 
аъзолари Р.Абдураҳмоновнинг ўринсиз дағдағасига да- 
дил кдрши чиқолмаган бўлсак-да, имконияти кўтаргани- 
ча домлани ёқлашга, қўйилган айбларни юмшатишга

шоир эканлигини эшитиб юрардим. Кунларнинг бирида 
адабиёт муаллимимиз Ҳамидулла Убайдуллаев эртага 
Низомий номидаги педагогика институтига бориб, у ерда 
Шайхзода билан учрашишимизни айтди. Шу кунни 
сабрсизлик билан кугдим, Ниҳоят, улуғ шоир билан уч- 
рашдик. У адабиётнинг жамият ҳаётидаги ўрни, ҳар бир 
бадиий юксак асарнинг халқ ҳаётига таъсири, жамият 
билан қаламкаш муносабатлари хусусида шундай теша 
тегмаган муҳим гапларни айтдики, улар ҳануз қулоғим 
остида жаранглаб турибди. Сўнгра домла ўзининг ёқим- 
ли овози билан шеърларидан ўкцб берди. Очиғини ай- 
тишим керак, шу-шу, бу улуғ инсонга қэлбимда чексиз 
муҳаббат пайдо бўлди. Ана шу муҳэббат мени Тошкент 
давлат университетининг филология факултетига бош- 
лаб борди. Тақдиримга минг қатла шукрки, кейинги 
ҳаётим кўп жиҳатдан устоз билан ҳамкорликда ўтди. У 
киши университетда мумтоз ўзбек адабиёти тарихидан 
лекциялар ўқиб, ҳаммамизни лол қолдирди. Биринчи- 
дан, содда, чиройли маъруза ўқирди. Иккинчидан, ҳеч 
қэерда ёзилмаган, ҳеч ким билмаган материалларни биз- 
га етказиб, чуқур таҳлил қилиб берарди. Биз кўп ўқитув- 
чиларни кўрганмиз, дарсларини тинглаганмиз, лекин 
Мақсуд Шайхзоданинг лекциялари ўзига хослиги, ори- 
гиналлиги билан ажралиб турарди.

Менинг бахтим шунда эдики, университетни бити- 
ришда ёқланадиган “Уйғун ва Иззат Султоннинг “Али- 
шер Навоий” драмасининг ғоявий-бадиий хусусиятла- 
ри” номли диплом ишимга устоз Шайхзода раҳбарлик 
қилди. Домла драматургияни ҳам назарий, ҳам ама- 
лий жиҳатдан жуда яхши биларди. Унинг “Жалолид- 
дин” саҳна асари республикада машҳур эди.

Шу иш муносабати билан раҳбаримнинг жуда ибрат бўла- 
диган олижаноб инсон эканлигини алохдда айтиб ўтмоқчи- 
ман. Кейин маъпум бўлишича, М.Шайхзода билан Уйғун- 
нинг хэм, И.Султоннинг хэм алоқапари кўнгилдагидек эмас 
экан. И.Султон катта бир йиғинда домламнинг асарини кэт- 
тиқ танк^Ц қилганини билиб крддим. Уйғун билан хэм дом- 
лам ўртасига кэндайдир совуқчилик тушган экан.

Мен эса диплом ишимда “Алишер Навоий” пиеса- 
сининг муаллифларини мақтаб, асарга ижобий баҳо 
берганман. Қисқаси, берилган баҳолар ошириб юбо- 
рилган. Шунга қарамай, раҳбарим ишни ёзиш ва таҳ- 
лил қилиш жараёнида драма муаллифларига тариқча 
ҳам салбий муносабат билдирмади. “Мулла Ҳофиз, 
ишингизнинг пилигини жуда кўтариб юборибсиз, би- 
роз пасайтиринг” , деб танбеҳ бермади. Мана сизга — 
кўнгилкенглик, олижаноблик, юксак инсонийлик. Шун- 
дай ҳодисалар ҳам бўлганки, айрим илмий раҳбарлар 
ўз шогирдлари орқали ҳам кўнгилларига ўтирмаган 
ҳамкасбларидан ўч олишга, уларни бадном қилишга 
уринганлар. Холисликда, ҳалолликда, адолатда ҳам 
М.Шайхзода ибрат намунасини кўрсатган, Шу тарзда, 
1946 йили домламнинг раҳбарлигида диплом ишим- 
ни муваффақиятли ёқладим.

Мана, домламнинг диплом ишимга берган тақризи:
“Ўрта Осиё университетининг битирувчиси, IV курс 

талабаси Абдусаматов Ҳафизнинг Уйгун ва И.Султон- 
нинг “Алишер Навоий" пиесаси ҳақида" мавзуидаги 
диплом ишига

Т0ҚРИ З
I. Мавзу муаллифи мазкур ишга ниҳоятда жиддий 

ёндашиб, Навоий даври ва тарихий пиесалар маса- 
лалари бўйича кўп материалларни жалб этган.

II. Қизиқарли ва муҳим томони шундаки, дипло- 
мантнинг мазкур мавзу бўйича тарихий-танқидий  
ишдаги баракали меҳнатини қайд этиш лозим, кўри- 
лаётган масалани ёритишда унинг нозик диди ва 
танқидий нигоҳи яққол намоён бўлган.

III. Дипломант пиесанинг ғоявий ва тарихий аҳами- 
ятини таҳлил қилиш билан чекланмай, асарнинг ба- 
диий, драматик ва тил хусусиятлари ҳақидаги фикри- 
ни жиддий ва катта интилиш билан далиллайди.

IV. Д иплом антнинг холис баҳолаш и ва дадил  
фикрлаши унинг илмий-тадқиқот ишларга лаёқати- 
дан далолат беради.

V. Университет талабларининг барчасини назарга 
олган ҳолда, мен ўртоқ Абдусаматовнинг ишини да- 
диллик билан “беш " деб баҳолай оламан.

Июн, 1946 йил. М.Ш айхзода".
Мен бу тақризни умрим бўйи кўз қорачўғидай сақ- 

лаб келмокдаман. Чунки у мен учун ниҳоятда азиз 
ва қимматли. Уни ҳар гал ўқиганимда меҳрибон ус- 
тозимни кўргандек бўламан.

Бироқ, ҳамма хэнгома кейин юз берди. Маълумки, 
1946 йилнинг 14 августида БК/б/П марказий қўмитаси- 
нинг “Звезда” ва “Ленинград” журналлари ҳақида” , 
кейинчалик эса “Драматик театрларнинг репертуари ва 
уни яхшилаш тадбирлари ҳақида" қарорлари чикди. Бу 
ҳужжатлар мафкура соҳасининг барча ташкилотларида 
муҳокама қилинди. Жумладан, университет партия таш- 
килотининг мажлисида қарорларга мослаштириш учун 
салбий фактлар изланди. Билиб-билмасдан асарлар 
қораланди, зўраки мисоллар қидирилиб, кўп адиблар ва 
санъаткорлар асоссиз жазоларга тортилди. Шулар ичи- 
га камина ҳам тушиб қолганидан ажабланаман. Ўша 
партия мажлисида тарих фанлари номзоди А.Ҳэмроев

"БИР КУНПИК"
РОМвН

Ч е х и я д а  ға р о й и б  ж а ҳ о н  
р е ко р д и  қа й д  қи л и н д и  — й и - 
ги р м а  т ў р т  с о а т  и ч и д а  б и р  
к и т о б  ё з и л и б , н а ш р  э т и л д и . 
А са р  м уа л л и ф л а р и  — ё зув ч и  
Й о зе ф  Ф о р м а н е к  ва  н о ш и р  
И во  Ж е л е зн и й  ўн  и к к и  с о а т  
д е га н д а  е т м и ш  с а ҳ и ф а д а н  
и б о р а т  р о м а н н и  т а й ё р л а ш - 
д и .

Форманек чоршанба куни 
Прага вақти билан соат ўн беш- 
да асарни ёзишга киришди. Ро- 
ман мавзуи қуръа ташлаш ор- 
қали танланди. Прагадаги Вац- 
лав майдонида сайр қилиб юр- 
ган йўловчилар янги асар яра- 
тилиш и ж араёнига гувоҳ 
бўлишлари мумкин эди. Ёзув- 
чи шу жойдаги китоб дўконла- 
ридан бирининг витринасида 
ўтириб асарни ёзди.

Ф орм анек китобни ёзиб 
бўлгач, роман матни Усти-над- 
Лабек шаҳридаги босмахонага 
жўнатилди. Асарнинг босмадан 
чиққан нусхалари самолётлар- 
да ва автомобилларда Чехия- 
нинг тўққизта шаҳридаги китоб 
дўконларига тарқатилди.

Пайшанба куни соат ўн беш- 
дан бошлаб янги роман барча 
дўконларда сотила бошлади. 
Ғаройиб ижодни ташкил этган 
ва белгиланган вақтда якунла- 
ган ташкилотчилар лойиҳа му- 
ваффақият билан амалга ошга- 
нини эълон қилишди.

Т0БИБПЙР Т0БИБИ
Я қи н д а  П е ки н д а  ч и қ а д и -  

ган  “ Б э й ц зи н  ж и б а о ”  га зе та - 
с и  ш о в -ш у в л и  б и р  ха б а р н и  
эъ л о н  қ и л д и . У нда  ё з и л и ш и - 
ча , ў т га н  й и л и  Х и то й д а  САРС 
ка с а л л и ги  а н ъ а н а в и й  х и то й  
т а б о б а т и  ё р д а м и д а  б а р т а - 
раф  э ти л га н  э ка н . М а ҳа л л и й  
та б и б л а р н и н г эъ тироф  э ти ш - 
л а р и ч а , “ ки м ё в и й  й ўл  б и л а н  
т а й ё р л а н а д и га н  д о р и -д а р -  
м о н л а р  о д а м л а р н и н г  с о ғл и - 
ги  учун  ха в ф л и , ш у  б о и с , ал - 
б а тта , т а б и и й  в о с и та л а р д а н  
ф о й д а л а н и ш га  з ў р  б е р и ш  
к е р а к ” .

Инсоният XXI асрга қадам 
қўйди. Бироқ хитойликлар ас- 
пирин ва эффералганни инкор 
этиш ади, уларнинг ўрнига 
қадимги, ҳатто эрамиздан ол- 
динги 220 йили халқ табибла- 
ри тавсия этишган воситалар- 
дан ф ойдаланиш ни тавсия 
қилишади.

Хитойда табиблар сулоласи 
ғоятда қадрланади. Ота-бобоси 
табиб ўтган оилалардан чиққан 
табибларга ишонч жуда катта.

— Агар табиб узоқ вақтдан 
бери ишлаб келаётган бўлса, у, 
албатта, ўзи йўл қўйган хато- 
лардан тегишли сабоқ чиқариб 
олган бўлади, — дейди Шанхай 
Врачлар уюшмаси матбуот ко- 
тиби Ли Хонг. — Агар у ўзи- 
нинг отаси ва бобоси йўл 
қўйган хатоларидан ҳам сабоқ 
чиқариб олган бўлса, бу энг зўр 
табиб ҳисобланади. Ёш доктор- 
ларга бизда ҳавас қилиб 
бўлмайди. Дастлабки йиллар- 
да ёшларга камдан-кам бемор- 
лар мурожаат этишади. Беш 
йилдан кейингина уларнинг 
доимий мижозлари пайдо бўла- 
ди.

Хитойлик врачлар ҳозирги 
замон медицинасидан нима- 
ларнидир олишадими, деган са- 
волга Ли Хонг шундай жавоб 
беради:

— Олишади. Бу, асосан, жарг 
роҳлик амали учун зарур бўлган 
асбоб-ускуналар. Бироқжарроҳ- 
лик амаллари, масалан, бош ча- 
ноғи жарроҳлиги, III асрда Хан 
сулоласи давридаги сарой та- 
библари томонидан ишлаб чи- 
қарилган усул ва қоидалар асо- 
сида амалга оширилади.

зиденнинг совғяси
Ф у т б о л  б ў й и ч а  А н г л и я  

т е р м а  ж а м о а с и  с а р д о р и ,  
м а ш х у р  ў й и н ч и  Д е в и д  Б е к - 
х э м  я қ и н д а  ға р о й и б  с о в ға  
э га с и  б ў л д и . Е вропа  б и р и н - 
ч и л и г и  у ч у н  қ и з ғ и н  д а в о м  
э т а ё т га н  ф утб о л  м у с о б а қа - 
л а р и д а  Б е к х э м н и н г  б и р  
тў п и га  З и д а н  и к к и  т ў п  б и л а н  
ж а в о б  б е р и б , Ф р а н ц и я  т е р - 
м а ж а м о а с и н и н г ға л а б а с и н и  
та ъ м и н л а д и .

Маълумки, бу икки машҳур 
ўйинчи Мадриднинг “ Реал” 
жамоасида тўп суришади. Пор- 
тугалияда ўтаётган чемпионат- 
да улар рақиблар сифатида 
майдонга тушишди. Ўйин якун- 
лангач Зидан ва Бекхэм футбол- 
каларини алмашишди.

Журналистларнинг, Зидан- 
нинг 6у совғасини нима қила- 
сиз, деган саволига Бекхэм 
шундай жавоб берди: “Мен уни 
бир рамкага солиб, уйимнинг 
деворига  илиб қўяман, бу 
ажойиб ўйинчини менга эсла- 
тиб туради”.

қият билан ўйналди. Дабдурустдан Москвадан буйруқ ке- 
либ, у саҳнадан олиб ташланди. Бу хунук хабардан кейин 
муаллиф билан учрашдик ва узоқ суҳбатлашдик. У киши- 
нинг айтган айрим фикрларини эслаб ўтишни жоиз деб 
биламан. “Бир халқни иккинчи халқкэ кэрши қўймаслик 
керак, бир саркарданинг халкцга қилган хизматларини 
бошқа давлат аршини билан ўлчамаслик даркор. Бир халқ 
намояндасининг к^лмишларини ўз халқининг манфаат- 
ларидан келиб чикиб таърифлаш ва баҳолаш лозим. Мана, 
рус саркардаси Суворов ҳэм Туркияга ғоят катта тало- 
фат етказган. Суворовнинг тарихдаги роли Туркиядаги- 
ларнинг қарашлари билан эмас, балки унинг Ватанига 
килган хизматлари билан ўлчанади-ку? Шу сабабдан Су- 
воровни ҳеч ким ёмонотлиқкэ чиқаргани йўқ-ку! Шундай 
бўлгандан кейин ўз Ватанини, халқини мўғуллардан ҳимоя 
қилган Жалолиддинга нима учун Кафказдагиларнинг бер- 
ган баҳосидан келиб чиқиб қарашимиз керак” , деган му- 
лоҳазаларда қанчалик чуқур билим, энг асосийси, адо- 
латли хукм барқ уриб турибди.

М.Шайхзоданинг “Мирзо Улуғбек” драмаси унинг 
улуғ санъаткор эканлигини яна бир карра исбот қил- 
ди. Бу асар асосида спектакл қўйилди, филм яра- 
тилди. Спектакл ҳам, филм ҳам катта муваффақият 
қозонди. Томош абинларнинг олқиш ига сазовор 
бўлиб, чет элларга қараб парвоз қилиб борди...

Яна бир ҳодиса ҳаётимда ўчмас из қолдирган. Дом- 
лам Москвада бетоб бўлиб, касалхонага тушиб қолади. 
Бундан хабар топиб (бизлар ҳам ўша кезлари Москвада 
эдик) Комил Яшин билан бирга хастахонага йўл олдик. 
Аҳволлари дуруст эканлигини кўриб худога минг кэтла 
шукрлар айтдик. Биздан ҳам кўра устоз кўпроқ хурсанд 
бўлдилар. Боиси — мусофир шаҳарда ўз дўстларини 
кўрганликлари ва, айниқса, катта бир шеърни эндигина 
тамомлаб, биз келишимиздан олдин нуқта қўйганлиги эди. 
Бу шеър адабиёт тарихида абадий қолган, поэзиямиз- 
нинг улкан ютуқларидан ҳисобланган машхур “Ғафурга 
хат” эди. М.Шайхзода хасталиклари тўғрисидаги гаплар- 
ни йиғиштириб кўйиб, бу бадиий дурдонани ўзининг ши- 
рин тили билан, завқ-шавкқа тўлиб ўқиб берди...

Ҳ а ф и з  А Б Д У С А М А Т О В

Қамарим эринчоқ нурлари гуё,
Шамсим ётар уфқдан кўтармай бошлар.

Сийратим ситамкор сийратинг тилар, 
Гирёна юрагим ситилар чок-чок.
Дил торим арралаб, ўзни аллалаб,
Сен ором оляпсан, сокин айни чоқ.
Умрбод умидвор умрим узилар,
Дилимга соялар солаверсанг, ёр, 
Изиигдаман, воқиф нигоҳлар, кўзлар 
Васлингта интизор васлимни кўзлар.
Номус кучи ахир ўлимдан оғир, 
Мусофир — бир сағир, бир кўнгли ярим 
Ҳажр уйи қабрдан минг бор қорадир, 
Сарсонликда қолди сағир кунларим.
Ойдин орзуларга ошно оқшомим — 
Ваъдаи висолинг — ишқи иқроринг!.. 
...Лафз остонасин ортида беҳис, 
Бесўзгина жавоб: кибру инкоринг...
Тун пардасин тўсар: курмасин дунё 
Дарди сиртга чиқмас Хуршид юзини!.. 
Нетай, бешафқатим, меҳрбонларнинг 
Писанд этмаса дил мангу юзини...
Фақат сен деб юрак ёнса, нетайин, 
Ҳажринг хароб этса, ҳор этса нетай?
У ёнда бир гул-у бунда бир гулинг, 
Йўлимга таъқиби хор экса, нетай?
Садақа тилайми алардин ва ё:
“ Бир лаҳза унутгин гумон-гинангни, 
Сенга борлиғимни берайин, ағёр,
Бир бор ҳцдлаб олай, хуш бўйгинангни?..’

Умидсиз, ушалмас умидим ҳаққи 
Умидбахш ваъдалар айлама туҳфа. 
Менинг маъсума, зор юраккинамни 
Баским, беқадрлик қилмасин хафа!..

...Саргардон сар-пойим топсалар завол, 
Сўлиб қолса кўнглимда ишқ чечаги, 
Олиб кетсам ҳижронингни қучоқлаб, 
Жаннатдан васлингни излар юрагим.

* *  *
Қўлимда қалам-у дилимда оғриқ, 
Езганим кўз ёшим ювиб, ўчирар... 
Дадажон, мен сизга муносиб, лойиқ, 
Фарзанд бўлолмадим, мени кечиринг...

Кўксим ёнмоқда-ю, сўзим ёнмайди, 
Соғинч ўртамоқда, аммо йўқ илинж, 
Дилим тиғлар йўқлаб борган чоғларим 
Кетганларим, иш кўп, дея шошилинч...

Бағрим куймоқда-ю, танам музлайди, 
Э воҳ, шамсталъат халоскорим йўқ!... 
Паришон хаёлим висол излайди — 
Энди уйдан бўлак дасти корим йўқ!..

Сиз эккан дарахтлар бошимни силар, 
Суйган гулларингиз ҳол сўрар нолон, 
Утирган ўрнингиз, юрган йўлингнз 
Маъюс қарши олар энди, дадажон...

Қайтаман, қалбимда армоним чексиз, 
Езаман, гўёки, алам йироғлар... 
Сўзларга сиғмаган оҳу фарёдим, 
Юрагим қаъридан сизни сўроқлар!?..

Малҳам бўлолмайди кузимдагн сув, 
Ҳажр ўти беаёв, бешафқат, нетай... 
...Ҳар гал мени йўқлаб келардингизу 
Дарҳол дер эдингиз: энди мен кетай!..

Мангу фироқларда қолдириб бу кун, 
Мангу ғамхонага ташлаб кетдингиз, 
Борса қайтмас чин йўл манзилин кўзлаб, 
Мени ёлғонига ташлаб кетдингиз!?..

Энди қайдан излаб, қайдан қидирай, 
Энди изингизга зорман, дадажон, 
Беминнат моҳитоб, беминнат моҳрўй 
Мангу қизингизга армон, дадажон!..

...Қўлимда қаламу кўксимда оғриқ 
Ёзганим кўз ёшим ювиб ўчирар... 
Дадажон, гар Сизга муносио, лойиқ 
Фарзанд бўлолмасам, мени кечиринг...

Тунов куни мумтоз қўшиқлардан тинг- 
лаб, бир ҳордиқ чиқаргим келиб қолди. 
“ Машъал”ни излаб топгунимча кўпгина ҒМ 
тўлқинларига қулоқ тугишга тўғри келди. 
“в е га т '’ , “^ауго г ” , “ОгапГ, “Роу1ах1” , “УосИу 
вайоз!", “О^Ьед^т ^агопазГ’ ва шу каби бир 
қатор тўлқинларнинг кўпайиб қолгани 
одамни қувонтиради. Чунки тингловчилар- 
да танлаш имконияти кўпайган, бир тўлқин 
ёқмаса, бемалол иккинчисини эшитиш 
мумкин. Аммо шундай тўлқинлардан бири- 
да янграган юқоридаги саволлар қулоғим- 
га чалинаркан, аввалига, булар болаларга 
бирор бир ўйин ўргатишаяпти, шекилли,

Дарвоқе, боядан бери уларни журна- 
лист, бошловчи деб атаяпмиз. Улар ўзи шу 
номга лойиқмиканлар? Журналист деганла- 
ри сўз тополмай қолганда оғизга келгани- 
ни алжираш ўрнига, гапирмай қўя қолмай- 
дими? Қизиқ, нега энди ҒМ каналлари 
эфирларини мана шунақанги одамлар эгал- 
лаб ўтиришибди? Сўзамоллиги учунми?

Албатта, ҳар бир иш замирида шахсий 
манфаат ётади. Аммо бошланган хайрли 
иш шахсий манфаатни қондириш билан 
бирга бошқаларга ҳам асқотиши шарт!

Халқимизда, хоин душмандан ёмон, де- 
ган гап бор. Чунки душман душманлигини 
кўрсатиб ёмонлик қилади, хоин эса ўзини 
дўст кўрсатиб. Хусусий радио тўлқинлари- 
да узатилаётган савиясиз қўшиқлар, енгил- 
так алжирашлар туфайли ўша радиолар 
ижодкорлари ўзлари билмаган ҳолда хо- 
инга айланиб қолмаяптиларми? Ахир ўша- 
ларни тинглаб улғайган ёшлардан Ватан 
учун яроқли одам чиқиши гумон-ку. Нега 
улар, ҳеч бўлмаса, ўз фарзандлари тўғри- 
сида қайғурмайдилар?

“Мевали дарахтга тош отилади-да” , дея 
тумшуғини кўтаради ўша радиожурналис- 
тлардан бири. Тўғри, ҒМ тўлқинларида уза- 
тилаётган барча эшиттиришларни ва улар- 
да фаолият юритаётган ҳамма бошловчи- 
ларни бирдек қоралаб бўлмас. Улар озми- 
кўпми изланаётгандир, янгиликлар ярата- 
ётгандир, мухлислар орттираётгандир. Фа- 
қат шунинг баробарида, бизнинг эътироз- 
ларимизга ҳам қулоқ тутсалар, фойдадан 
холи бўлмасди.

О й д и н  Й ЎЛ Д О Ш Е В А

олиб, ўзини кўрсатиб қўйиш оркдпи эмас.
“Ўзини кўрсатиб кўйиш”, дея бекорга иш- 

латмадим. Кўпгина бошловчилар ўз маҳаллий 
шевасида олис|)талик билан шунакэ бижир- 
лайдиларки... Ўзбек адабий тилидаги сўзлар- 
нинг бу кэдар бузиб айтилаётганини эшитиб, 
ўйлаб қоламан: болалигимда бирор бир 
сўзнинг ёзилиши ёки талаффузи хусусида 
ўртоқпарим билан баҳслашиб қолсам, ўз фик- 
римнинг тўғрилигини исботлаш учун уларнинг 
қўлига газета тугқазардим, телевизор кўриб, 
радио эшитишларини тавсия қилардим. 
Хаёлимда, журналист ҳеч қачон хато қилмай- 
дигандек, уларнинг гапи — гап эди. Демак, 
ҳозир хдм болалар уларга ишонадилар, уларга 
қэраб тўғри ёзадилар, туғри гапирадилар, 
уларга кдраб хато қиладилар. Икки-уч бош- 
ловчининг шунчаки олифталиги она тилимиз 
учун қимматга тушиши мумкинлигини нега 
уларнинг ўзлари тушунмайдилар?

Бундан ташқари, уларнинг бекорчилик- 
дан зерикибми, радиога, бошловчиларга 
хурмати баландлигидан, радиода гапиришга 
хэвасманд бўлибми, қўнғироқ қилган тинг- 
ловчини бемалол эрмак қилиб, ҳиринглаб 
ўтиришларини қандай баҳолаш мумкин?

розимга жавобан. — Мақсад не эди, жаҳона 
келдинг, Кайфиятингни баён этиб кет.

Унинг оғзидан шоира Нодиранинг гузал 
мисраларини эшитиш менга ёкэди. Ундан 
олдинроқ айтган фикри ҳам хато эмас. Эр- 
кинлик, айниқса, сўз эркинлиги таъминлан- 
ган юртда тафаккур ривожланади. Халқнинг 
кўнглидаги ҳақиқатлар юзага чиқади, фикр- 
дан фикр туғилади, Тафаккур чархланади. 
Шуларни ўйлар эканман, уларнинг фикрла- 
ри анойи эмаслигидан мамнун бўлиб 
куяман. Аммо шу лаҳзанинг ўзида мамнун- 
лик ўрнини аянчли оғриқ эгаллайди. Чунки 
6у гапларни гапирган кимса мактаб ўқувчи- 
си эмас, халқнинг дардию қувончига шерик 
бўлиш баробарида, унинг маънавиятини тар- 
бияловчи журналист эди. Одамлар унинг гап- 
сўзларидан, хатти-хэракатлари/дэн ибраг ола- 
ди, унга эргашади, хдли дунеқараши шакл- 
лаииб улгурмаган ёшлар онгидаги бўшлиқ- 
ни бир кэдар унинг кдрашлари билан тўлди-

двб ўйладим. Янглишган эканман. Бу бош- 
ловчи билан тингловчининг суҳба^и бўлиб 
чикди. Улар халққа “маънавий ҳордиқ” бе- 
риш учун хизмат қилаётган эканлар.

Ўзининг ва суҳбатдошининг қимматли 
вақтиии совуриб, телефонда соатлаб бекор- 
чи гапларни алжираб ўтиришнинг ўзи са- 
виясизликнинг, маънавий саёзликнинг бир 
белгиси. Энди бу маънисизликнинг гўғри- 
дан-тўғри оммавий ахборот воситаларида 
намойиш этили1лига, бунинг устига, бошлов- 
чининг ўзи шунақанги кераксиз гап-сўзлар 
билан минглаб тингловчиларнинг вақтини 
ўғирлаб ўтиришига нима дейиш мумкин? 
Тингловчига нима беради бунақанги суҳ- 
батлар? Бир томондан, хэфсалам пир бўлиб, 
иккинчи томондан, ичимдан зил кетиб, 
бошқа гулқинларни бураигда давом этдим. 
Энди, бунисига чидаб бўлмайди. Ишонасиз- 
ми, улар қайси куни нима иш қилсангиз, 
ўғил фарзанд пайдо бўлиши, қайси куни

олиш кераклигини айтиб, ўзларини оқла- 
гандек бўлади улар. Келинг, шу ўринда 
Жеферсон шаҳарчасидаги бир сенатор аёл- 
нинг ўзбек журналисти саволига берган 
жавобини эслайлик: “Ойдан ерга тушган 
жонзот Америка сиёсий тизимини кўриб, 
ҳайрон қолган бўларди — биз, сенаторлар, 
Америка халқидан ҳам кўпроқ Америка жур- 
налистларидан қўрқамиз. Халққа ёқишдан 
кўра уларга ёк^шга кўпроқ хэракат қиламиз” .

Мана буни эркинлик, дейиш мумкин. Мана 
бундан ўрнак олса бўлади. Чет эл журналист- 
лари эркинликдан фойдаланиб, ҳэқиқатни 
кэрор топтирадилар, халк^инг ғамини ейди- 
лар. Халкнинг ғамини ейиш оркэяи ўзлари- 
ни машҳур қиладилар, газетасини, ТВ ва ра- 
дио тўлқинларини танитадилар, шу йўл би- 
лан мухлислар оргтирадилар. Бошкд миллат- 
ларнинг ўзини тутишию, улар менталитетига 
хос бўлган имо-ишораларни ўзлаштириб

Микцияга келнш ҳўлёталар таҳлш* шилмайди ва муаллифларга цайтарилмайди 
М уалли^ар фикри таҳририит нуқтаи нашридан фарқлшшши мумкин. 

Навбатчи мухэррир -  Байрамали МУКИМОВ 
Сақифаловчи -  Ш оқруқ КОСИМОН

«Ш арц»  иашриёт-матбаа 
акциядорлик иомпанмаси босмахоиаси.

МУАССИСЛАР; ЎЗЬ ЕКИСТОН 
РЕСНУБЛИКАСИ МАДАИИЯТ 

ИШЛАРИ ВАЗИРЛИГН, 
ЎЗВЕКИСТОИ ЕЭУВЧИЛАР

УЮ Ш МАСИ
* Ф. *

НОШИР: *ШАРҲ» Ш Ш Р И М  
МАТВЛА ЛКЦИЯДОРЛИК

комимшяси

М и т и л н м и !: Тошкент — 700083, М атбуспчилар кўчаси , 32 
Қкбулхони — 133 -52 -91 , ко 1 ибнят ~~ 136-56-48

Танқид ва аМнётшунослик булими: 136-56- 50 Ижтимоий ҳаёт бўлими: 133-49-93 
( иньат бўлими: 136-56-48 Наш «а наср бўлими: 133-49-93

Н АРХИ

ЭРКИН

Тиражи — 456 4
— I ----- —  -  •—  ---- -------  -  - ■  . 1 » ' , - - - . ------1Т— т  -  -  — . . .

Гаэота Уэбокистон Матбуот аа ахборот агентлигида 058-ракдм  билан 
рўйхатга олинган. буюртма Г - 764, Хджми 3 босма табок- Иашр 

кўрсаткмчи 222, Ташкилот/шр учун — 223. 1 2 3 4 5 6


